CONGREGATIO GENERALIS LX
5 novembris 1963

Exc.mus P. D. PericLEs FeLICI, arch. tit. Samosatensis, secretarius
generalis Ss. Concilii: :

Moderabitur hanc 60 congregationem genetalem em.mus ac rev.mus
D. card. Leo Ioseph Suenens, arch. Mechliniensis-Bruxellensis.

Durante hac congregatione generali distribuetur fasciculus continens
emendationes a Concilii Patribus scripto exhibitas super schema decreti
de episcopis ac de dioecesium regimine.

Pariter, durante hac congregatione, distribuetur liber continens Ora-
tiones S. Caroli. Hic liber heri, in Cappella Papali, distributus est Pa-
tribus; itaque illi, qui jam acceperunt librum, habeant suum exemplar,
nam exemplaria sunt numerata, et quae remanent sunt pro ceteris Patri-
bus, qui heri non potuerunt adesse Cappellae Papali.

Hodie; de mandato em.morum moderatorum incipiet disceptatio circa
schema decreti de episcopis ac de dioecesium regimine. Post relationes,
vetbo uti petierunt circa prooemium et cap. I schematis em.mi ac rev.mi
DD. cardd. Achilles Liénart, ep. Insulensis in Gallia, Tacobus Mclntyre,
arch. Angelorum in Stat. Foed. Americac Sept., Valerianus Gracias,
arch. Bombayensis in India, Paulus Richaud, arch. Burdigalensis in Gal-
lia, Michagl Browne; exc.mi DD. Hermenegildus Florit, arch. Floren-
tinus in Ttalia, Ioseph Gargitter, ep. Brixinensis in Italia, Joannes Rupp,
ep. Monoecensis in Monaco, Narcissus Jubany, ep. aux. Barcinonensis in
Hispania, Micha&] Klepacz, ep. Lodzensis in Polonia, Ludovicus de Ba-
zelaire, arch. Chamberiensis in Gallia, Paulus Correa, ep. Cucutensis in
Columbia, Gabriel Gatrone, arch. Tolosanus in Gallia, Sergius Méndez,
ep. Cuernavacensis in Mexico, Petrus Kalwa, ep. Lublinensis in Polonia,
Toseph Souto, ep. Palentinus in Hispania, Franciscus Marty, arch. Re-
mensis in Gallia, Mauritius Baudoux, arch. S. Bonifacii in Canada,
Petrus Dib, ep. Cahirensis in Aegypto.

DISCEPTATIO

1 — SCHEMA DECRETI
DE EPISCOPIS AC DE DIOECESIUM
REGIMINE *

1. [Introductio]. Animarum salus, lex in Ecclesia Christi su-
prema, semper prae oculis est habenda cum de pastorali mini-
sterio fit sermo, atque adeo cum de officio agitur episcopali, quo
« nibil esse in bhac vita, et maxime boc tempore, difficilius, la-
boriosius, periculosius »' iam S, Augustinus asserere non du-
bitavit,

* 1. In fasciculi initio legitur: « Ss.mus Dominus Noster loan-
nes Pp. XXIII, in audientia hac die infrascripto impertita, statuere
dignatus est ut hoc schema, in Concilio Qecumenico Vaticano Secundo
discutiendum, ad eiusdem Concilii Patres transmitteretur,

Ex Aedibus Vaticanis, die xx11 mensis Aprilis, anno mMcmyxiIr.

Hamrerus Joasnes Card. CicooNan:
a publicis Ecclesiae negotiis

Notae, quae singulis schematis capitibus adiciuntur, schematis partem
non efficiunt, sed a Commissione Conciliari ideo exaratae sunt, ut Patribus
schema pervestigantibus essent subsidio. Verba autem, initio singulorum
numerorum litteris inclinatis inter uncos [ ] posita, in redactione defi-
nitiva tollentur ».

2. Schema decreti De episcopis ac de dioeceseon regimine, in pe-
tiodo praeparatoria apparatum, non fuit Patribus distributum. Inveniri
potest in: Sacrasanctum Oecumenicum Concilium Vaticanum Secundum.
Schemata constitutionum et decretorum ex quibus argumenta in Conci-
lio disceptanda seligentur. Series tertia, Typis Polyglottis Vaticanis 1962,
pp. 67-180,

Novum schema De episcopis ac de dioecesium regimine (Typis Poly-
glottis Vaticanis 1963) ad Patres missum est, die 22 aprilis 1963, una
cum schemate decreti De cwra animarum (Typis Polyglottis Vaticanis
1963): cf. Appendix, pp. 753-828.

Episcopi ergo cum peculiaribus praeficiantur ecclesiis tam-
quam veti pastores, de omnium sibi commissarum ovium salute
« quasi rationem reddituri »? tales in munere gerendo ipsi se
habeant, sicque eorum iurisdictionis potestas asseratur, robore-
tur ac vindicetur * oportet, ut finem illum divinum efficientissima
qua possint ratione consequi valeant.

Itaque, quo aptius expeditius fructuosius evadat episcopalis
muneris exercitium, haec quae sequuntur, de Episcopis ac de
dioecesium regimine Sacrosancta Synodus enuntiat, statuit at-
que decernit,

NOTAE

V' 8. AveustiNus, Epist. ad Valerium 21: PL 33, 88,
? Heb. 13, 17.
? Conc. Vat. I, Const, Dogm. de Eccl, Christi, cap. 3: Dpnz. 1828.

Carur 1

DE RATIONIBUS INTER EPISCOPOS
ET SACRAS ROMANAE CURIAE CONGREGATIONES

2. [Prooemium]. Censet Sacrosancta Synodus peropportu-
nam atque animarum bono utilissimam rem se esse facturam si,
salvis juribus ac privilegiis Orientalis Ecclesiae, Episcopi in po-
sterum jure communi stabiliter habeant plures facultates hucus-
que, iustis de causis, Apostolicae Sedi vel Patriarchis Orientali-
bus servatas. Quod vero ad necessitudines attinet Episcopos
inter ac Sacra Romanae Curiae Dicasteria, percupit ut eadem ita
componantur, ut magis in dies haec Episcopis in regendis dioe-
cesibus auxilio sint praesto, et illi vicissim, utpote Apostolorum
successores, in apostolico Ecclesiae universalis munere perfun-
gendo in partem Romani Pontificis sollicitudinis assumpti digno-
scantur.'

Placet igitur Sacrosanctae Synodo ita statuere et decernere.

I - DE EPISCOPORUM FACULTATIBUS

3. [Principium fundamentale]. § 1. Firma semper in om-
nibus Romani Pontificis potestate sibi causas reservandi quas
ipse, sive ex rei natura sive ad Ecclesiae unitatem conservandam,’

-

ACTA CONC. VATICANI II — PERIQODUS II

pro locorum temporumve adiunctis ad se avocare iudicaverit,
Episcopi residentiales iure communi omnes habeant facultates,?
quas aptius et expeditius eorum ordinariae ac immediatae pote-
statis exercitium, sub primatu iurisdictionali Romani Pontificis
explendum, expostulat. Quapropter facultates hucusque ipsis
recognitae amplificentur; inter alias, eas habeant quae in Appen-
dice ad hoc caput recensentur.

§ 2. Episcopi omnes, etiam mere titulares, stabiliter iis
fruantur facultatibus, quae characteris episcopalis dignitati con-
gruunt, : g : ‘

II - DE PRAXI SACRARUM CONGREGATIONUM
RELATE AD EPISCOPOS* .

4. [ Principium fundamentale]. In exercenda sua in univer-
sam Ecclesiam suprema ac plena iurisdictionis potestate, Roma-
nus Pontifex sacris utitur Romanae Curiae Dicasteriis, quae pro-
inde nomine et auctoritate illius munus suum explent in bonum
omnium ecclesiarum et in servitium eorumdem Sacrorum Pasto-
rum. Itaque mutuae relationes quae inter Sacra Dicasteria et
Episcopos necessario vigent, praeter administrativam indolem
illud potissimum supernaturale caritatis vinculum referant opor-
tet, quo et caput et corpus Episcopalis Collegii intime inter se
connectuntur.

Iamvero Sacri Pastores, ob auctas in regendis dioecesibus
difficultates, exoptant ut Romanae Curiae Dicasteria magis in
dics augeant suum, quod praestant, efficax atque multiplex erga
Episcopos auxilium, qua consilio qua ope; scilicet sive Episco-
porum auctoritatem roborando eorumque dignitatem vindicando,
sive Apostolicae Sedis mentem illis diserte pandendo, sive pecu-
liaria Officia vel Commissiones, quatenus opus erit, constituendo
quae, viris peritis undequaque adscitis, in studium incumbant
difficillimarum et gravissimarum quaestionum hodierni ministe-
rii pastoralis in diversis Nationibus.

5. [Episcopi in Sacrarum Congregationum consilium coop-
tandi]. Nonnulli Episcopi diversarum Nationum, a Conferentia
Episcopali Nationali designandi, ab Apostolica Sede nominentur
Membra vel Consultores Sacrarum Romanae Curiae Congrega-

tionum a quibus, statis temporibus, convocentur ad commune 25 [7]
bonum magis promovendum et ad communia pericula efficacius
avertenda.’

NOTAE . . -

! Cf. Conc. LATER, 1V, Sess. X1, Super religiosos et eorum privilegia:
Mansr 32, col. 970. - Prus XII, Litt. Encycl: Fidei donum, 21 apr. 1957:
AAS., 39,1957, p. 237.

2 Cf. S. THoMAs, Summa contra Gent.,, IV, 76.

* Consulto Schema Decreti verbis utitur quae ex se abstinent a signi-
ficando tétulo quo facultates, de quibus fit sermo, sint Episcopis recogno-
scendae. Haec enim quaestio, cum indolis sit theologicae, in constitutione [8]
dogmatica de Eeclesia tractatur.

* Quae in hoc articulo proponuntur omnino nova sunt.

° Jam diuturna est praxis Sacrarum Congregationum utendi, sive sta-
biliter sive ad actum, consilic et doctrina peritorum ecclesiasticorum undi-
que adscitorum. Nihilominus per nn. 4 et 5, vi decreti conciliaris, satis
fit plurium sacrorum Pastorum petitionibus ut Romana Curia magis in dies
« interpationalis », ut dicitur, evadat,

| Capur II “ S - . 9]
DE EPISCOPOR_UM COADIUTORIBUS ET AUXILIARIBUS

6. [Prooemium]. In regendis dioecesibus duae, inter alias,
eaeque graves sacpe occurrunt difficultates. Quarum altera ex
eo proficiscitur quod Episcopus, infirmitate vel provecta aetate
gravatus aut alia gravi causa praepeditus, suo officio, sicut opor-
tet, explendo impar evadit; altera vero ex eo quod Episcopus, s
viribus licet validus ac potens, nequit, ob nimiam dioecesis am-
plitudinem vel nimium incolatum numerum vel peculiaria apo-
stolatus adiuncta, per se ipse episcopalia munia, sicut animarum
exigit bonum, adimplere,

Iamvero prior difficultas ordinarie non aliter superanda esse 10
videtur quam per generosam valdeque meritoriam Episcopi a
munere tenuntiationem; altera vero per dioecesis divisionem
aut dismembrationem. Tamen si, competentis auctoritatis iudi-
cio, neutrum in casibus particularibus fieri possit, saltem Coadiu-
toris et Auxiliaris instituta ita iute communi definienda ac con- 15
gruentibus facultatibus instruenda sunt ut, salva dioecesani re-
giminis unitate, eorum activitas efficacior reddatur et dignitas
characteri episcopali inhaerens magis in tuto ponatur.

Quapropter haec quae sequuntur Sacrosancta Synodus sta-
tuit ac decernit.

7. [ Notio Coadiutoris et Auxiliaris]. Coadiutor datur Epi-
scopo cum iure successionis; Auxiliaris vero datur Episcopo sine
jure successionis.’

8. [Facultates Coadintoris]. § 1. Coadiutori, vi officii, ea
in universa dioecesi potestas iurisdictionis in spiritualibus et
temporalibus, cum iisdem facultatibus, competit quae iure com-
muni ad vicarium generalem spectat, nulla tamen facta Episcopo
coadiuto facultate sibi quidpiam reservandi.

§ 2. Ampliores facultates in casibus particularibus possunt
Coadiutori a Sede Apostolica, aut a competenti auctoritate pro
Orientalibus, concedi vel ab Episcopo coadiuto committi.

9. [Relationes inter Coadiutorem et Coadiutum]. Coadiutor
Episcopo coadiuto semper obsequium ac reverentiam exhibeat;
in omnibus negotiis maioris momenti eum consulat; curet deni-
que ita in munere suo se gerere ut unitas regiminis dioecesani
sarta tecta habeatur.

Vicissim autem Episcopus coadiutus Coadiutorem fraterne
diligat, existimatione prosequatur, ei in munere obeundo faveat,
et in omnibus negotiis maioris momenti eum consulere ne
omittat.’

10. [Relationes inter Coadiutorem et vicarium generalem].
§ 1. Cum potestas Episcopi coadiuti integra ex se maneat, ipse
poterit vicarium generalem sibi constituere, praesertim ad Cu-
riam dioecesanam administrandam.* ‘

§ 2. Nisi aliud in casibus particularibus in litteris quibus
Coadiutor constituitur provisum fuerit, Vicarius Generalis etiam
ad Coadiutorem praecipua acta Curiae referat eumque certio-
rem faciat de iis quae gesta aut gerenda sint ad tuendam in
clero et populo disciplinam.

Caveat ne suis potestatibus utatur contra mentem et volun-
tatem non solum Episcopi coadiuti sed etiam Coadiutoris.’

11. [Quandonam Aunxiliaris expostulandus sit]. § 1. Si ob
peculiarem dioecesis condicionem bonum animarum id exigat,
ne renuat Episcopus a competenti auctoritate Auxiliarem expo-
stulare.

§ 2. In casu nimiae tetritorii amplitudinis vel nimii in-
colarum numeri, Episcopus satagat ut competens auctoritas dioe-
cesim dividat vel dismembret, aut saltem unum pluresve Auxi-
liares concedat.’

12. [Facultates Auxiliaris]. § 1. In Litteris quibus Auxi-
liaris constituitur, eiusdem iura et officia definiantur eique facul-
tates concedantur quae necessariae videantur ad munus rite adim-
plendum.

Quodsi in Litteris constitutionis provisum non fuerit, velit
Episcopus Auxiliari suo necessarias et opportunas facultates com-
mittere, quibus Auxiliaris non solum in pontificalibus peragendis
sed etiam in administranda universa dioecesi officium suum effi-
caciter explere valeat. Episcopus autem habitualiter aliis ne de-
leget quae Auxiliaris potest et vult per se exercere,

§ 2. Ampliores facultates in casibus particularibus possunt
Auxiliari a Sede Apostolica, aut a competenti auctoritate pro
Orientalibus, concedi vel ab Episcopo committi.’

13. [Relationes inter plures Auxiliares). Si plures in dioe-
cesi constituti fuerint Auxiliares, curetur ut singuli ad distinctas
dioecesis partes deputentur vel distinctis officiis dioecesanis
praeficiantur.’ :

14. [Relationes inter Auxiliarem et Episcopum]. Munus
suum Auxiliaris exerceat sub omnimoda dependentia ab Episcopo
residentiali, nihilque magni momenti agat nisi eo consulto et
probante.’

15. [Facultates Auxiliaris sede vacante]. § 1. Nisi aliud a
Sede Apostolica, aut a competenti auctoritate pro Orientalibus,
in casibus particularibus provisum fuerit, cum Episcopi resi-
dentialis munere non exspirant potestas et facultates quas Auxi-
liaris obtinuit a Litteris constitutionis.”

§ 2. Optandum est ut, sede per mortem aut renuntiationem
aut translationem vacante, munus Administratoris Apostolici vel
Patriarchalis aut Vicarii Capitularis, nisi aliud graves rationes
suadeant, committatur Auxiliari, vel ubi sint plures, uni ex
Auxiliaribus,* |

16. [Quandonam commendanda sit Episcopi renuntiatio].
§ 1. Si Apostolicae Sedis vel, pro Orientalibus, competentis

auctoritatis iudicio, recto dioecesis regimini neque per Coadiu-
torem neque per Auxiliarem seu Auxiliares congruenter provi-
deri possit, Episcopi residentiales ceterique in ifure ipsis aequi-
parati qui, ob permanentem valetudinis defectum vel ob ingra-
vescentem aetatem ” aliamve gravem causam, implendo pasto-
tali muneri minus apti evaserint, enixe rogantur ut, ob Dei at-
que animarum amorem, sua ipsi sponte renuntiationem ab officio
faciant.”

§ 2. A munere episcopali renuntiantibus congruens pro-

videbitur sustentatio etiam, si casus ferat ct ipsis placuerit, pet

alicuius consentanei officii collationem, Illis insuper peculiares
honores vel privilegia concedentur ™ iisdemque ius sepulchri erit
in episcopali conditorio dioecesis, cuius ultime gubernationem
gesserint, :

NOTAE

! Una cum novissimo Qrientalium Codice (cf. de Clericis, can. 417
§ 2) simplicior redditur verborum usus in hac materia quatenus, sepositis
distinctionibus in iure latino receptis inter « sedi datum » et « personae
datum », inter « cum iure successionis datum » et « sine inre stccessionis
datum », Coadiutor sic et simpliciter proponitur vocandus ille qui cum
fure successionis constituitur, Awxiliaris vero qui sine iure successionis.
Uterque datur « Episcopo »: ille potissimum, at non exclusive, intuitu
personae, quando scilicet Episcopus sit infirmitate vel aetate gravatus neque
renuntiationi sit locus; hic vero potissimum, at non exclusive, intuitu
sedis, quando nempe dicecesis sit nimis magna neque dividi aut dismem-
brari queat, Unde, etiam novis simplicioribus adhibitis vocabulis, plena
servatur agendi libertas Apostolicae Sedis, aut competentis auctoritatis
pro Orientalibus, quippe cui integra maneat copia ampliandi, iuxta con-
cretas necessitates, Coadiutoris et Auxiliaris facultates (cf. nn, 8 § 2
et 12 § 2), necnon dandi Episcopo infirmo aut senescenti Coadiutorem vel
Auxiliarem, et Episcopo magnae sedis Auxiliarem seu Auxiliares vel Coa-
diutorem, immo simul et Auxiliarem sen Auxiliares et Coadiutorem,

Abrtogatur CIC can, 350 §§ 2-3.

* Abrogantur CIC can, 351 §§ 1-2 et CICO, de Clericis, can. 418
§1n 2e§2

* De hac te nihil habetur neque in CIC neque in CICO.

* Hanc nacti occasionem votum promunt Patres ut in recognoscendis
CIC et CICO ita figura juridica vicarii generalis, seu syncelli, reformetur
ut, praeter ipsum, aut etiam loco ipsius, Episcopus valeat unum pluresve
vicarios (quos, claritatis gratia, « vicarios episcopales » vocandos propo-
nunt) constituere quibus, vi officii, sit iurisdictio ordinaria in determinata
tantum dioecesis parte, vel in determinato fewtum negotiorum genere.

5 Cf. CIC can. 369.

¢ De hac re nihil habetur neque in CIC neque in CICO.

" Hic melius definiuntur quae habentur in CIC can. 351 §§ 34 et
CICO, L ¢, can. 418 §§ 3-4.
¥ Nihil habetur de hac re neque in CIC neque in CICO, plura tamen
apud probatos Auctores,
® Nihil habetur de hac re neque in CIC neque in CICO.
1 Abrogantur CIC can. 355 §§ 2-3 et CICO, I ¢, can. 421 § 2.
" Schema Decreti haec duo vitare contendit: 1) ne Auxiliaris, qui
intuitu sedis potissimum constituitur, scilicet ob permanentes dioecesis
necessitates, quavis potestate sede vacante expolietur, cum damno ipsius
dioecesis et non sine detrimento honoris characteri episcopali debiti; 2) ne
Capitulum Cathedrale maximarum dioecesium, in quibus semper Auxilia-
tis invenitur, jure eligendi Vicarium Capitularem practice in perpetuum
privetur, Non desunt tamen Patres qui censeant Auxiliatem, ratione digni-
tatis characteri episcopali inhaerentis, non solum sede plena ipso iure
vicarium generalem constituendum fore, sed etiam ipso iure Administrato-
rem Apostolicum sede vacante,
2 Aetas ingravescens generatim censenda videtur post septuagesi-
mum gquintum expletum annum. o
 De hac difficili quaestione, de qua nihil habetur neque in CIC neque
in CICO, silendum non est visum, non tantum quod de ea exspectatio
quaedam est inter laicos et clericos, sed quia revera ad rectum dioecesium
regimen spectat, Nihil tamen rigidi aut « burocratici », ut dicunt, per
Schema Decreti proponitur; nihil quod Episcoporum dignitatem et patet-
nam jndolem dedeceat; nihil denique quod a suavi usitata agendi ratione
Apostolicae Sedis dissentiat,
% Inter alia haec privilegia concedi poterunt:
a) induendi cappam magnam;
b) gestandi mozetam supra mantelletum;
¢) pontificalia cum throno et baldachino peragendi in omnibus ec-
clesiis, sed de consensu Ordinarii si ecclesia sit cathedralis;
d) benedicendi populo.

Caput III

DE NATIONALI EPISCOPORUM COETU
SEU CONFERENTIA'

17. [ Prooemzium . Quamvis unusquisque Episcopus, sub Ro-
mani Pontificis auctoritate, sit proprius, ordinarius atque im-
mediatus pastor in dioecesi sibi commissa, summopere tamen ex-
pedit ut omnes eiusdem Nationis Episcopi in unum Coetum seu
Conferentiam confluant statisque tempotibus simul conveniant
ad rem catholicam in universo suo territorio, collatis consiliis,
fructuosius et efficacius promovendam atque ordinandam.?

Hac enim inter Episcopos eiusdem Nationis communicatione
apud omnes constat quantum in assequenda experientia inque
usu rerum alius alium petficiat, maior reddatur regiminis dioe-
cesium similitudo, et inde christifidelium admiratio vitetur ex
diversa, atque etiam interdum contraria, Episcoporum agendi
ratione oritura; quantum praeterea ccclesiastica disciplina robo-
retur, catholica res provehatur, ipsaque Episcoporum auctoritas
apud civilia Gubernia vel acatholicos viros augeatur.’

Quapropter Sacrosancta Synodus harum Episcoporum Con-
ferentiarum summa saltem iuridica lineamenta communiter in
hunc, qui sequitur, modum definienda statuit.

I - DE CONFERENTIAE CONSTITUTIONE

18. [Conferentiae constitutio et statuta]. § 1. Praeter Conci-
lia plenaria, quae opportuno tempore legitime celebrari possunt,’
et Concilia provincialia, decimo saltem quoque anno ad normam
furis celebranda,’ stabiliter in unaquaque Natione constituatur
et ab Apostolica Sede recognoscatur Nationalis Episcoporum
Conferentia.

§ 2. Unaquaeque Nationalis Episcoporum Conferentia pe-
culiaribus regi debet statutis, ab ipsa Conferentia conficiendis et
ab Apostolica Sede probandis.

§ 3. Ubi peculiaria adiuncta id postulent, poterunt Episcopi
plurium Nationum, Apostolica Sede probante, praeter nationales
Conferentias aut etiam earum loco, unam internationalem Con-
ferentiam constituere, cuius statuta, quantum fieri poterit, huius
Decreti normis aptari debebunt.®

-

II - DE CONFERENTTAE MODERAMINE

19. [De iis quibus Conferentiae interesse competit]. § 1. Om-
nes Otdinarii locorum cuiuscumque ritus, vicariis generalibus
exceptis, necnon et Episcopi Coadiutores de iure et cum suffragio
deliberativo ad Nationalem Episcoporum Conferentiam pertinent.

§ 2. Ex peculiaribus statutis etiam Episcopi mere titula-
res, in Natione degentes, possunt in Nationalem Episcoporum
Conferentiam cooptari, in eoque suffragio deliberativo aut con-
sultivo tantum frui.

§ 3. Licet omnibus et singulis Praesulibus, de quibus in
§ 1, ius sit ut Conferentiac Nationali personaliter, et quidem
cum voto deliberativo, intersint, tamen si ob nimium eorum
numerum vel aliam gravem causam, ab Apostolica Sede recogno-
scendam, impossibile vel etiam difficilius sit ut iidem omnes et
singuli revera Conferentiae participent, in peculiaribus Statutis
decernatur quid agendum sit eum in finem ut mens et vota
omnium Praesulum innotescant.

20. [Consilium et Commissiones constituendae]. E gremio
uniuscuiusque Conferentiae constituantur:

§ 1. Consilium permanens, ex aliquibus Praesulibus con-
stans, quod ipsam Conferentiam repraesentet in omnibus causis
et negotiis eidem concreditis;

§ 2. Commissiones Episcopales, quae peculiatibus negotiis
praeficiantur et res in Conventu plenario tractandas parent. In
has Commissiones cooptari poterit quilibet Episcopus sive resi-
dentialis sive titularis.

21. [Secretariatus generalis]. Constituatur insuper Secreta-
riatus generalis in servitium Conferentiae Episcoporum,

II1 — DE CONFERENTIAE DECISIONIBUS

22. [Principium genmerale]. Firmo praescripto n. 24, deci-
siones prolatae ab Episcopis, in Conferentia Nationali legitime
coadunatis, debita reverentia ab unoquoque Episcopo accipiantur
et ad effectum deducantur, ut unitas foveatur et bonum com-
mune in universa Natione promoveatur.

23. [De Episcopo contra decisiones agente]. Episcopus in
casu aliquo particulari ob graves rationes contra decisiones Con-
ferentiae in sua dioecesi agere intendens, antea scripto certiorem
faciat Conferentiam per ipsius Praesidem de suis agendi ratio-
nibus. '

24, [Quandonam decisiones etiam inridice obligent singulos
Episcopos]. § 1. Decisiones Nationalis Episcoporum Conferen-
tiae, dummodo legitime et per duas saltem ex tribus partibus suf-
fragiorum prolatae sint necnon ab Apostolica Sede recognitae fue-

quuntur, dumtaxat casibus:

a) quando agatur de peculiaribus rebus quae sive iure
communi sive speciali Apostolicae Sedis mandato Nationali Epi-
scoporum Conferentiae pertractandae ac resolvendae commissae
fuerint;

b) quando agatur de declarationibus maioris momenti pu-
blice faciendis nomine Nationalis Episcoporum Conferentiae; ®

¢) quando agatur de rtebus cum Gubernio civili tractan-
dis, quae totam attingant Nationem; ’

d) quando gravitas rei exigat communem omnium Epi-
scoporum agendi rationem simulque duae saltem ex tribus par-
tibus Praesulum cum voto deliberativo adstantium iudicent deci-
sionem ipsam esse vi juridica pro omnibus communiendam,

§ 2. Contra decisiones de quibus supra datur recursus ad
Apostolicam Sedem, at in devolutivo tantum,

IV - DE RELATIONIBUS INTER CONFERENTIAS EPISCOPALES
DIVERSARUM NATIONUM

25. [Relationes inter Conferentias Episcopales diversarum
Nationum ). Foveantur relationes inter Conferentias Episcopales
diversarum Nationum ad maius bonum tuendum.”

NOTAE _ ~

! Institutum Conferentiarum Nationalium non commemoratur neque
in CIC neque in CICO, dum e contra commemorantur Conventus Episco-
porum Provinciales saltem quinquennales (CIC can. 292) et Collationes
Provinciales annuales (CICO, de Clericis, can. 351). Pluries tamen Ro-
mani Pontifices Nationales Episcoporum Coetus adprobaverunt et amplissi-
mis verbis laudaverunt, eorum annuam celebrationem commendantes,

Verbi pratia:

Prus IX, Ep. Maximae quidem, ad Episcopos Bavariae, 19 aug. 1864:
Acta Pii IX, pars 1, v, 111, p. 674.

Lro XIIT, Ep. I # ipso supremi, ad Episcopos Austriae, 3 martii 1891:
Acta Leonis XIIT, vol. X1, p. 35; Ep. Pastoralis vigilantiae, ad Episcopos
Lusitaniae, 25 iunii 1891: ib., vol. XI, p. 207; Ep. Delectati summaopere,
ad Episcopos Peruviae, 22 augusti 1902: 5., vol. XXII, p. 177; Ep. Lit-
teras a Vobis, ad Episcopos Brasiliae, 2 iulii 1894: ib., vol. XIV, p. 228;

Ep. Inter graves, ad Episcopos Peruviae, 1 maii 1894: 5., vol. XIV,
p. 133, etc,

Prus X, Ep. Sollicite vebementer, ad Episcopos Lusitaniae, 5 maii
1905: Acta Pii X, vol. 11, p. 42; Ep. Magnopere Nos, ad Episcopos Peru-
viae et Americae Latinae, 24 septembris 1905: ib., vol. I1, p. 172; Ep. Di-
ligentia ipsa, ad Episcopos Bavariae, 30 aprilis 1911: A.A.S., 3, 1911,
p. 264 etc.

Benepictus XV, Ep. Communes Litteras, ad Episcopos Foederatarum
Americae Septemtrionalis Civitatum, 10 apr, 1919: A, A.§.,11,1919,p.171.

Prus XI, Ep. Communes accepimus, ad Episcopos Australiae, 12 fe-
bruarii 1923: A.A.S., 15, 1923, p. 108; Ep. Perlibenti, ad Episcopos Lusi-
taniae, 14 maii 1923: A.A.S., 15, 1923, p. 339; et passim in Epistulis ad
Episcopos diversarum nationum in unum convenientes missis.

Index Conferentiarum Episcoporum, quae novissimis hisce annis con-
stitutae sunt, exstat in Annuario Pontificio 1963, pp. 796-801,

% In quibusdam Romanorum Pontificam documentis enumerantur spe-
ciminis causa, quaestiones et negotia quae in Episcoporum Conferentiis
pertractentur. Verbi gratia;

In Instructione Quo conster firmius: De conventibus Sacrorum Anti-
stitum in Ditionibus Austriaci Imperii, 22 iulii 1898, haec leguntur: « Res
ad deliberandum hae maxime congressuris proponantur: — christiana po-
puli etuditio, atque institutio fuventutis; — fidelium gregis suis pastoribus
coniunctio arctior et adhaesio; — Seminariorum cultus et incrementa; — ca-
tholicae studiorum universitatis erectio; — catechismus ab episcopis nove
conficiendus et coniunctim edendus (Breve Pii Pp. IX, 5 octobris 1855);
— Ecclesiae jurium et bonorum tuitio; — Summi Pontificis strenua aucto-
ritatis et libertatis vindicatio; — ephemeridum aliarumque vulgatarum
curatio scriptionum; — matrimonii christiani religio et sanctitudo; — mo-
nialium et cleri utriusque disciplina provehenda; — laicorum sodalitia ad
pietatem et catritatem fovends utiliora; — inviolata festorum custodia;
— romanae liturgiae urgenda aequalitas; — lustrationis dicecesanae, syno-
dorumque, juxta Tridentinas leges, instauratio; — conditionis opificum,
agricolatum, emigrantium sollicitudo; — socialis, quam nominant, et po-
pularis causae studiuvm; — militum cultura religiosa; — petriana stipes;
— sacris item missionibus, servitudinis extintioni, conferenda subsidia;
— communia sctripta vel acta, ad utilitates rei cum sacrae tum civilis, una-
nimi pastorum consilio edenda; — alia demum id penetis negotia, quibus
rite expediendis, non modo proficuam, verum etiam necessariam esse agen-
di et sentiendi concordiam omnino compertum est omnibus » {Actz Leo-
nis XIII, vol. XVIIL, p, 98),

*® Cf. Prus XII, Allocutio ad Em.mos Patres Cardinales atque Exc.mos
Sactorum Antistites, 2 novembris 1954: A.AS., 46, 1954, p. 675.

* In Codice I. C. nunc vigente nec obligatio statuitur nec tempus
praefinitur celebrationis Concilii plenarii, quae solummodo fieri posse dici-
tur « petita venia a Romanc Pontifice, qui suum Legatum designat ad
Concilium convocandum eique praesidendum » (can. 281).

In Ecclesia Orientali Concilium plenarium non celebratur, sed in
CICO, de Personis, can. 340 § 3 decernitur; « Episcopi ceterique Hierar-

chae plurium ritvum in Synodum convenire possunt, obtenta licentia a
Romano Pontifice qui locum celebrationis Synodi determinat, et suum Le-
gatum designat ad Synodum convocandum eique praesidendum »,

5 Ob evidentem utilitatem hic innovantur CIC can. 283 et CICO,
de Clericis, can. 344, qui Concilia huiusmodi requirunt vigesimo saltem
quoque anno.

¢ Id iam habetur in actu apud quasdam Nationes. Exemplum prioris
specici est CEDAC, scilicet Conferentia Episcopalis Americae Centralis
et Panamae; alterius vero specici est Conferentia Scandinaviae.

Quin immo nihil prohibet quominus, in peculiaribus adiunctis (v. gr.
ob nimiam extensionem alicuius Nationis, vel ob notabilem condicionum
diversitatem inter partes territoriales unius eiusdemque Nationis) constitui
possint, Apostolica Sede adprobante, plures Episcopales Conferentiae in
eadem Natione, quae eodem iure regantur ac Conferentiae Nationales.

" Unusquisque Episcopus, pro sua prudentia et discretione, normas
seu decisiones, de quibus in n. 22, in Conferentia Nationali Episcoporum
latas, vi juridica in propria dicecesi fulcire potest,

¥ Tales plerumque considerari possunt declarationes quae publicam
opinionem valde commovere valeant fideliumve admirationem pignere,
aut quae nimium a recepta communi agendi vel sentiendi ratione discre-
pent, aut quae cum declarationibus de eadem materia a finitimis Episcopo-
rum Conferentiis forte latis pugnent, et his similia, Ceterum in particula-
ribus statutis casus concreti harum decisionum poterunt praevideri, juxta
peculiaria adiuncta uniuscuivsque Nationis.

® Ex. gr. talia sunt negotia de re scholari, administrativa, de morali
usu furium civilim, et hig similia.

" Relationes inter Conferentias Episcopales diversarum Nationum
opportunis et congruentibus mediis haberi poterunt per earumdem Confe-
rentiarum Secretariatus et inter alia haec praesertim spectare poterunt:

a) communicare praecipuas agendi rationes praesertim in re et ac-
tione pastorali;

&) transmittere scripta vel folia, quae decisiones Conferentiae re-
ferant vel acta seu documenta, quae ab Episcopis communi consilio edantur;

¢) significare varia apostolatus incepta, a Conferentia Episcopali
proposita vel commendata quaeque utilia esse possint in casibus similibus;

d) proponere graviores quaestiones, quae hodiernis temporibus et
in particularibus adiunctis maximi momenti esse videantur;

e) indicare pericula vel errores in propria Natione serpentia, quae
in alios etiam populos itrepere possint, ita ut apta et opportuna media
adhibeantur ad illa praecavenda vel auferenda vel coarctanda, et his si-
milia. :

Carur IV

DE DIOECESIUM
AC PROVINCIARUM ECCLESIASTICARUM
CONGRUENTI CIRCUMSCRIPTIONE

26. [Prooemium]. Quo melius cleri populique christiani
bono et ipsi recto dicecesium regimini prospiciatur, apta et con-
gruens curanda est dioecesium circumscriptio. Quare cavendum
est ne, ob nimiam territorii amplitudinem vel nimium incolarum
numerum, Episcopi impares sint personaliter, uti opus est, sin-
gulos sacerdotes singulasque paroecias eorumgque rectores sae-
pius visitare et bene cognoscere ac moderari; at pariter etiam
cavendum est ne, ob nimiam territorii parvitatem ac propterea
ob consequentem sacerdotum paucitatem opumve penuriam,
Episcopi impares sint congruenter consulere innumeris sui gre-
gis difficultatibus et habere sustentareque omnia officia et inst-
tuta, quae ad rectum regimen necessaria usu comprobantur.

Item apostolatus hodietni necessitates aptam provinciarum
ecclesiasticarum circumscriptionem expostulant, ita ut relationes
inter Episcopos Suffraganecs et Metropolitas et cum Auctoritate
civitatum faciliores reddantur et apostolatus quaestiones aptiori
modo pertractari atque resolvi possint ad animarum necessita-
tibus efficacius consulendum.

In hisce demum negotiis peragendis spectare oportet non so-
lum ad sacerdotum incolarumque numetum et locorum distan-
tiam, verum etiam ad rituum et stirpis diversitatem, ad com-
munitatis dioecesanae seu provincialis spiritualem cohaerentiam,
ad peculiaria adiuncta geographica, socialia, oeconomica, ad hi-
storicas traditiones, ad civiles quoque circumscriptiones atque ad
pacta forte inita inter Apostolicam Sedem et Status. Itaque Sa-
crosancta Synodus haec, quae sequuntur, decernit et statuit.

27. [Principium generale]. § 1. Dioeceses, quae ratione tet-
titorii vel incolarum numeri sint nimis magnae, omnibus adiunc-
tis accurate perpensis, dividantur aut dismembrentur aut novo
ordine disponantur; quae vero sint nimis patvae, alii dioecesi
uniantur aut supprimantur, vel ex pluribus parvis nova dioecesis
constituatur,'

§ 2. Provinciarum ecclesiasticarum circumscriptiones, ubi
utilitas id suadet, opportune recognoscantur; provinciae vero in
regiones ecclesiasticas componantur,®

§ 3. Dioeceses immediate Apostolicae Sedi subiectae, quae
neque supprimantur neque alii uniantur ad normam § 1, illi
Provinciae Ecclesiasticae sunt aggregandae, quae vicinior seu op-
portunior sit, et iuri metropolitico Archiepiscopi sunt subiicien-
dae ad normam iuris communis.

.

28. [Unio dioecesium]. § 1. Si duae aut plures dioeceses
uniantur unione exstinctiva et ex eis constituatur unica nova dioe-
cesis, una tantum sit Curia episcopalis, una cathedralis eccle-
sia unumque cathedrale capitulum.

§ 2. Si unio sit aeque principalis, item una sit Curia et
sedes episcopalis, nisi Apostolica Sedes vel, pro Orientalibus,
competens auctoritas aliter decreverit.

29. [Fines dioecesium]. Si, omnibus circumstantiis diligen-
ter consideratis, opportunum videatur fines dioecesium mutare,
talis mutatio ita fiat ut uniuscuiusque dioecesis territorium con-
tinuum pateat, nec amplius intra territorium unius dioecesis
exsistant loca vel paroeciae, quae ad aliam pertincant dioecesim.

30. [Sedis episcopalis locus). Sedes episcopalis seu resi-
dentia habitualis Episcopi eiusque Curia, quantum fieri potest,
in loco aptiore et commodiore sit, quo facilior clero et fidelibus
pateat accessus. : ' . -

31. [Dioeceses personales ratione ritus]. Curandum est ut
dioeceses personales pro diversitate rituum erigantur ubi plures
sint fideles diversi ritus, quibus sufficienter consulere possibile
non sit per sacerdotem aut paroeciam eiusdem ritus.

32. [Commissio de dioecesium ac provinciarum ecclesiasti-
carum mutationibus]. In unaquaque Natione, probante Aposto-
lica Sede, peculiaris ac permanens commissio Episcoporum con-
stitui potest, quae, auditis Episcopis quorum interest, videat
si et quaenam immutationes circa dioeceses ac provincias ecclesia-
sticas sint inducendae, easque Apostolicae Sedis indicio subiiciat,
salvis iuribus Ecclesiae Orientalis.

NOTAE

! Tn regimine Ecclesiae antversalis recta et bene ordinata Dioecesium
gubernatio maximum habet momentum in bonum cleri populique christiani.

Dioecesis enim, cum sit pats Ecclesiae, quae a Christo Tesu proprii
uniuscuiusque Episcopi voce potestateque regitur (Prus XII, Litt. Encycl.
Mystici Corporis, 29 iunii 1943: A.AS., 35, 1943, p. 211 sq.), in qua
proinde tamquam in unitate vitae et regiminis aedificatur Corpus Christi,
tales condiciones, imprimis quoad ambitum et numerum fidelium, habeat
necesse est ut finis proprius, i. e. salus animarum et bonum Ecclesiae, quam
perfecte assequi possit.

Attamen talis finis convenienter obtineti non potest in dioecesi in qua:

— vel propter exignum fidelium et sacerdotum numerum, institu-
tiones et opera quae pro fructuosa vita et activitate necessaria sunt (ut v. g.
Seminarium proprium, Officia Curiae Dioecesanae, moderatio consociatio-
num actionis catholicae et apostolatus laicorum etc.) necnon opes sufficien-
tes sacerdotum et rerum oeconomicarum haberi nequeunt;

— vel propter nimium territorii ambitum aut nimium fidelium et
sacerdotum numerum, personalis subditorum cognitio ex parte Episcopi
etusdemque praesentia et actio in variis partibus et campis regiminis dioe-
cesis impossibilis redditur ita ut unitas et efficacia totius apostolatus
detrimentum patiatur,

Quapropter opportunum et necessarium apparet ut ad congruentem
dicecesium circumscriptionem deveniatur: quod multorum Episcoporum
magnopere est in votis,

Necessitas autem novae circumscriptionis dicecesium non ubique eo-
dem modo persentitur, sed praesertim in nonnullis exoptatur regionibus
antiquae professionis catholicae, quae iuri communi sunt subiectae.

In primis unicum criterium quoad circumscriptionem nec habetur nec
haberi potest; siquidem accurate perpendendae sunt omnes circumstantiae
sive temporum sive locorum sive personarum, Sunt enim regiones in quibus
Feclesia jam antiquitus fundata est, quae gaudent civilizatione moderna,
cum viis et mediis communicationum quam multis; sunt regiones etiam in
quibus fides propaganda est et Ecclesia fundanda, ubi catholici in praesens
perpauci sunt; sunt regiones in quibus plures exstant ritus, praesertim in
Oriente, ubi plerumque jurisdictio personalis est; sunt denique magnae
utbes, praesertim quae caput sunt Nationum, quarum territorium divi-
dere vel dismembrare ut novae constituantur dioeceses inopportunum,
Immo noxium esse posset.

Salus autem animarum ultro postulare videtur ut huiusmodi immuta-
tiones fiant caute et prudenter ne inde suscitetur in clero et populo pertur-
batio vel seditio contra ecclesiasticas auctoritates, Difficultates enim innu-
merae, tum geographicae, tum demographicae, tum sociales, civiles et poli-
ticae, tum praesertim historicae oriri poterunt in quibusdam nationibus
catholicis, ubi multae inveniuntur dioeceses ob historicas vel politicas cau-
sas olim erectae, nunc autem supprimendae vel alii dioecesi uniendae. Hisce
de causis necessarium esse videtur ut generales normae ab ipsa Oecume-

nica Synodo statuantur, quo securior apparetur via ad optatam meliotem
dioecesium circumscriptionem peragendam. Etenim si Concilium Oecume-
nicum peculiare decretum ediderit, plenior profecto erit Praesulum, quo-
rum interest, collaboratio cum Apostolica Sede et promptior cleri populique
christiani adhaesio et oboedientia,

Principia igitur quae in hoc capite traduntur sunt omnino genetalia
eorumque praecipua Sacrae ipsae Romanae Congregationes plerumque con-
siderare solent, quando huiusmodi negotia pertractant, Sunt etiam nova,
quia hic primum proponuntur in iure: in disciplina enim vigenti non ha-
betur nisi indicatio auctoritatis competentis pro hisce negotiis peragendis
(cf. CIC can. 215 § 1 et CICO, de Clericis, cann. 248 § 1 n. 1 et 328).

2 Nomine « regionis ecclesiasticae » hic venit unio plurium provincia-
rum ecclesiasticarum, eum in finem ut efficacius necessitatibus apostolatus
prospiciatur. Haec territorialis circumseriptio explicite non commemora-
tur neque in CIC can. 215 § 1 neque in CICO, de Clericis, can. 159, sed
insinuatur sive in CIC can. 281 ratione celebrationis Conciliorum plenario-
rum (unde alicubi « regiones conciliares vocantur), sive in CICQ, de
Clericis, can. 340 § 4, ratione celebrationis Synodi inter Episcopos et
Hierarchas plurium provinciarum Patriarchae vel Archiepiscopo non subiec-
tarum. Nullum tamen dubium quod canonica erectio et circumscriptio
« regionum ecclesiasticarum » uni supremae ecclesiasticac potestati, de qua
in CIC can, 215 § 1 et CICO, I. ¢., can. 159, competat.

Carur V

DE PAROECIARUM ERECTIONE DEQUE EARUMDEM
CONGRUENTI CIRCUMSCRIPTIONE

33. [Procemium]. Cum sit paroecia dioecesis pars ac vi-
vens veluti membrum,” dioecesis veluti cardo, circa quem omnis
pastoralis navitas, in eius finibus praestanda, vertitur, instimu-
latur atque ordinatur,’ efficacior et fructuosior esse poterit dioe-
cesana gubernatio si iure communi ampliores habuetint Epi-
scopi facultates quoad paroeciarum erectionem et earumdem
congruentem circumscriptionem, Nostris enim temporibus vi-
dere est quam saepe patvi pagi, progressu oeconomico et so-
ciali invalescente, in magnas excreverint urbes, quam saepe
circum veteres urbes perampla coaluerint suburbia, quibus pro-
fecto minime sufficere possunt paroeciae antea constitutae; quot
e contra paroeciae rurales aut montanae imminutae vel fere
desertae, ob fidelium migrationes, evaserint, in quibus proinde,
nisi apte inter se uniantur, pastoralis navitas sufficienti carere
obiecto videatur.

Quibus ut rite prospiciatur, placet Sacrosanctae Synodo de-
cretum quod sequitur edicere.

34. [Principium generale]. § 1. Ut cura animarum rite ac
fructuose exerceri possit et parochus suas oves cognoscere valeat,
omnino enitendum est ut paroeciae, nimium fidelium numerum
aut territorium nimis extensum habentes, apte pro diversis ad-
iunctis dividantur aut dismembrentur.

§ 2. Paroeciae nimis parvae possunt, bono communi dioe-
cesis id suadente, in unam redigi.

35. [Qua auctoritate id fiat]. Episcopus valet auctoritate
propria, auditis capitulo cathedrali et iis, quorum intersit, si
qui sint, praesertim rectoribus ecclesiarum, quaslibet paroecias
sive ex novo erigere, sive iam erectas dividere aut dismembrare,
inter se unire, earumque fines mutare, quoties id pro animarum
bono necessarfum vel utile ipsi videatur.*

36. [Paroeciae persomales]. Paroecias personales pro fide-
libus diversi sermonis aut ritus aut stirpis, iis in locis ubi
iidem plures stabiliter commorantur, Episcopus auctoritate pro-
pria, auditis Capitulo cathedrali et parochis consultoribus, erigere
valet; immo erigere studeat quoties per vicarium cooperatorem
vel missionarium apte et efficaciter eorum cura pastoralis exerceri
nequeat.’

37. [Ecclesiae religiosorum pro paroecialibus fungentes]. Si
forte paroeciae propriam non habeant ecclesiam, neque aptus
ac decens locus pro ecclesia paroeciali interim adhiberi queat,
Ordinarius loci, peculiari conventione ad tempus cum Superiore
maiore legitime inita, statuere potest ut parochi ecclesiis religio-
sorum virorum, etiam exemptorum, utantur veluti si sint eccle-
siae paroeciales.

NOTAE

! Fere omnia quae in hoc capite proponuntur sunt nova.

2 Prima Synobus Romana, 1960, art, 101 ).

3 PriMa Synopus Romana, 1960, art. 100.

* Derogatur CIC cann. 1422, 1423 § 3, 1427 §§ 1-2 quatenus valde
extenditur causa canonica sufficiens pro parceciarum mutationibus peragen-
dis, neque amplius mutationes ex se perpetuae inducuntur, neque Aposto-

licae Sedi amplius reservantur, Denique, saltem quoad paroecias, abrogatur
CIC can. 1428 § 2 de irritatione mutationum paroecialium ob defectum
causae canonicae,

5 Detogatur CIC can. 216 § 4 et CICO, de Clericis, can. 160 § 4,
quatenus ad id negotium non amplius requiritur interventus Apostolicae

Sedis.
APPENDIX PRIOR *

DE RATIONIBUS INTER EPISCOPOS
ET SACRAS ROMANAE CURIAE CONGREGATIONES

I — DE EPISCOPORUM FACULTATIBUS

ANIMADVERTENDA

Indices, qui sequuntur, digesti sunt iuxta materiae ordinem
quem CIC et CICO praeseferunt. In his conficiendis ratio habita
est in primis principii fundamentalis per Decretum statuti; sed
et quaedam criteria practica, generalia quidem at non minus uti-
lia, prae oculis habita sunt eum in finem ut Episcopis stabiliter
et ipso iure eae praesertim recognoscerentur facultates, quibus
et fructuosius exercere et clarius christifidelibus ostendere pos-
sent sua munera veri pastoris, pontificis ac doctoris fidei in dioce-
cesi sibi commissa. Consentaneum igitur visum est ut Episcopi
per se consulere valerent casibus in quibus:

a) facultatem vel gratiam vel dispensationem Apostolica
Sedes semper et faciliter concedere hucusque consuevit;

b) ex rei natura vel ex praxi Apostolica Sedes Episcopi
notitiam et commendationem tamquam exclusivum aut praeci-
puum fundamentum hucusque habere voluit in iudicio ferendo
de merito petitionis; ‘

¢} ex rei natura, nullum adesse potest periculum abusus
in facultate utenda; : _

d) locorum temporumve adiuncta, prope communia ac
stabilia, necessario fere continuum redderent Episcopotum re-
cursum ad Apostolicam Sedem.

* De quaestionibus, quae in hisce Appendicibus proponuntur, nulla
fiet disceptatio in Congregationibus Generalibus, sed unusquisque Pater
Conciliaris libere poterit animadversiones suas seripfo facere easque tra-
dere Secretario Generali Concilii,

Appendices autem, iussu ipsius Sacrosancti Concilii, remittentur una
cum omnibus animadversionibus a Patribus prolatis ad Commissionem de
reformando Codice I. C. vel ad Sacra Curize Romanae Dicasteria, quorum
interest.

Indices profecto non sunt habendi tamquam completi et
taxativi. Integrae igitur manent facultates ex aliis huius Concilii
decretis Episcopis forte recognitae. Quinimmo unumquodque
Romanae Curiae Dicasterium, prae oculis habitis sive principio
fundamentali sive, quatenus opus sit, criteriis practicis supra
enuntiatis, curabit ut ex ambitu suae actualis competentiae
(cf. CIC cann. 242-264 et CICO, de Clericis, cann. 188-210)
alias oppottunas facultates Episcopis recoghoscat et in ius com-
mune transfundat.

Paucac eaeque graviores ex facultatibus hucusque inter
« Quinquennales » et « Decennales » recensitis poterunt Nuntiis
seu Delegatis Apostolicis vel, quatenus expedire videatur, Epi-
scopis ipsis ad tempus recognosci.

Sic ad effectum deducetur petutilis illa « decentralisatio »,
quam plurimi Patres, iam inde a Concilio Oecumenico Vaticano I
(cf. ManNsI, t. 53, p. 339), exoptaverunt quaeque, nedum bono
communi aut ecclesiasticae officiat unitati, eis potius favere vale-
bit simulque Sacrarum Congregationum laboribus magnum le-
vamen praestabit.

A) FACULTATES STABILITER ET IPSO IURE
EPISCOPIS RESIDENTIALIBUS RECOGNOSCENDAE

Inter alias, ipso iure Episcopi residentiales, stabiliter habeant
facultates quae sequuntut:

I — QUOAD NORMAS GENERALES

1. Prorogandi ad breve aliquod tempus facultates, indul-
gentias, indulta et dispensationes ab Apostolica Sede concessa,
quae expiraverint, quin tempestive postulatio pro eotum proro-
gatione ad Apostolicam Sedem missa fu: -it, facta tamen obliga-
tione statim recurrendi ad eamdem Apcsiolicam Sedem pro gra-
tia aut, si petitio iam facta fuerit, pro responsione obtinenda.

Nihil habetur de hac re neque in CIC neque in CICO.

2. Facultates et privilegia, quibus in bonum fidelium gau-
dent Religiosi in dicecesi domum habentes, competunt etiam

Ordinario loci.

Privilegia particularia ab Apostolica Sede decursu saeculorum religio-
sis Institutis aliisque aequiparatis concessa, eatenus in vigore servanda

sunt, quatenus bonum spirituale adhuc promoveant. Ideo, intra congruum
temporis spatium, ab Apostolica Sede determinandum, ipsius Apostolicae
Sedis iudicio submittenda erunt (cf. CIC, can. 613, et CICO, de Religio-
sis, can, 160},

Opportunum autem videtur ut ea privilegia et facultates, quae ad
booum animarum directe ordinantur, etiam Ordinariis participentur seu
attribuantur, ne Episcopi videantur minores facultates habere quam Reli-
giosi in eorum dicecesi degentes.

IT — QUOAD OBLIGATIONES CLERICORUM

3. Commutandi, ob visus debilitatem vel ob aliam iustam
causam, eaque perdurante, obligationem recitandi divinum offi-
cium cum quotidiana recitatione Rosarii B. Mariae Virginis vel
aliarum precum.

Nihil habetur de hac re neque in CIC neque in CICO.

4. Reducendi, iusta de causa, ad certas dies vel ad certas
partes servitium chorale capitulorum sive cathedralium sive col-
legialium; necnon singulos capitulares addicendi, perceptis prae-
bendae fructibus dumtaxat non autem distributionibus, ad varia
sacri ministerii vel magisterii vel apostolatus opera.

Facultas reducendi servitivm chorale Capitulorum hodie reservatur
Apostolicae Sedi vel fundationis legibus (CIC can. 413 § 1). Facultas addi-
cendi capitulares ad opera sacti ministerii vel magisterii vel apostolatus
notabiliter amplificat causas legitimae excusationis a choro, de quibus in
CIC can. 421. De his rebus autem nihil habetur in jure orientali quia
Capitula, ubi vigent, reguntur iure particulari: CICO, de Clericis, can. 465
§ 3.

II1 — QUOAD RELIGIOSOS

5. Libere ingrediendi et permittendi, iusta et gravi de causa,
ingressum in clausuram papalem aut ab eadem egressum.,

CIC can. 598 et CICO, de Religiosis, can. 141 vetant quominus intra
regularium virorum clavusuram ingrediantur mulieres cuiusvis aetatis, ge-
neris aut condicionis sub quovis praetextu, exceptis uxoribus eorum qui
supremum actu tenent populorum principatum, cum comitatu.

Quoad clausuram regularium mulierum, hic tribuuntur Episcopis quae
CIC cann. 600-601 et CICO, I ¢, can. 143 reservat Apostolicae Sedi;
necnon plures alii casus permissioni Episcoporum relinquuntur,

6. Condonandi, iusta de causa, ex toto vel ex parte dotem
religiosarum, ctsi agatur de religione iuris pontificii.

Haec condonatio hodie Apostolicae Sedi reservatur vi CIC can. 547
§ 4 et CICO, de Religiosis, can. 79 § 4. .

7. Dispensandi, ad petitionem Superioris competentis, su-
per illegitimitate natalium pro Religiosis in religionem non exem-
ptam admittendis, qui sint sacerdotio destinati.

8i, ut dicetur infra sub n. 14, Episcopus poterit de iure condendo
dispensare ab omnibus irregularitatibus ex defectu, a fortiori ei erit reco-
gnoscenda facultas dispensandi super illegitimitate patalium relate ad lici-
tam admissionem ad novitiatum (cf. CIC can. 542 n. 2° et CICO, de Reli-
giosis, can. 74 § 2, n. 5°). Dicitur « ad petitionem superiotis competentis »
quia superior ant potest, si vult, ab Apostolica Sede dispensationem impe-
trare aut, si ex constitutionibus habeat, iure suo uti. In religionibus cleri-
calibus exemptis ordinarie Superiores Maiores hanc habent facultatem ex
constitutionibus,

8. Confirmandi etiam ultra tertium triennium confessarium
ordinarium religiosarum, si vel ob sacerdotum ad hoc officium
idoneorum penuriam provideri nequeat, vel maior religiosarum
pars, earum quoque quae in aliis negotiis fus non habent ferendi
suffragium, in eiusdem confessarii confirmationem, per secreta
suffragia, convenerit.

De iure vigenti (CIC can. 526 et CICO, de Religiosis, can. 58) fa-
cultas Ordinarii loci in hac re restringitur uvsque ad tertium triennium
inclusive.

9. Permittendi transitum ab una ad aliam religionem iuris
dioecesani.

1d hodie in iure latino reservatur Apostolicae Sedi (CIC can. 632).
In iure vero orientali id Hierarchae loci conceditur, cum licentia Hierar-
chae loci ad quem, audito Superiore religionis # gua, et consentiente Supe-
riore religionis ad quam (CICO, de Religiosis, can. 182 § 3).

10, Dimittendi e dioecesi sodales religiosos, urgente gra-
vissima causa, si Superior religiosus admonitus non providerit,
re iudicio Apostolicae Sedi sine mora delata.

Est res omnino nova in iure, minime confundends cum dimissione
« a religione », de qua in CIC cann. 646-672 et CICO, de Religiosis,
cann. 197-223.

11. Concedendi religiosis mulieribus facultatem corporalia,
purificatoria et pallas prima quoque ablutione purificandi.

De iure vigenti (CIC can. 1306 § 2) laicis, etiam religiosis, id non
conceditur nisi prius illa sacra suppellex abluta fuerit a clerico in maio-
ribus ordinibus constitute,

IV — QuoAD SACRAMENTA

12. Concedendi certis quibusdam sacerdotibus, parocho ta-
men quavis de causa non praesente, facultatem Confirmationis
Sacramentum administrandi in perfculo mortis, servatis normis
ab Apostolica Sede statutis pro sacerdote Confirmationis Sacra-
mentum administrante.

Hie proponitur ut iure communi possint Episcopi facultatem extraordi-
nariam conferendi Confirmationis Sacramentum extendere ad aliquos alios
sacerdotes, ab ipsis determinandos, praeter eos qui taxative indicantur in
decreto S. Congreg. Sacram. Spiritus Sancti munera, 14 sept. 1946 (A.A.S,,
38, 1946, pp. 349-358). Inter hos optant Patres ut recenseantur Cappel-
lani nosocomiorum, brephotrophiotum, carcerum ete. In priore redactione
textus legebatur « parocho impedito aut absente »; postea vero visum est
necessarium hanc clausulam mitigati et melius circumscribi ne ansa prae-
beretur scrupulis et anxietatibus de validitate Sacramenti ob parochi impe-
dimentum vel absentiam, '

13. Dispensandi, iusta de causa, super ordinandorum de-
fectu aetatis, non tamen ultra sex menses.

De iure vigenti (CIC can. 975) etiam ob defectum unius diei recurren-
dum est ad Apostolicam Sedem.

14. Dispensandi ab omnibus irregularitatibus ex defectu,
ab irregularitate ex delicto quae conversis ex haeresi vel schi-
smate incumbit, necnon ab impedimento quo filii acatholicorum
adstringuntur quamdiu parentes in suo errote permaneant.

Hodie dispensatio ab omnibus irregulatitatibus et impedimentis quoad
sacros Ordines reservatur Apostolicae Sedi vel, pro Orientalibus, Patriar-
chae (CICO, de Clericis, can. 265, n. 1°). Episcopus latinus potest dispen-
sare ab irregularitatibus omnibus ex delicto occulto provenientibus, ea ex-
cepta de qua in can. 985, n, 4° aliave deducta ad forum iudiciale (CIC
can. 990 § 1).

15. Conferendi sacros Ordines etiam extra tempora, die-

bus ferialibus non exceptis, et etiam extra ecclesiam cathe-
dralem.

Nomine « Sacrorum Ordinum », vi CIC can. 946, hic non venit con-
secratio episcopalis. De iure vigenti requiritur grawis causa ad habendas
sactas ordinationes extra tempora, sed semper die dominico aut festo de
praecepto (CIC can. 1006 § 3); iusta vero causa ad eas extra cathedralem
ecclesiam habendas (CIC can, 1009 § 2). In textu amplior proponitur fa-
cultas pro Episcopis, cum id multum juvet ad sacerdotales vocationes fo-
vendas et ad populum christianum de dignitate sacerdotii edocendum.

16. Dispensandi ab omnibus impedimentis matrimonialibus
minotis gradus.

Exoptant Patres ut tota materia de impedimentis matrimonialibus pe-
nitus recognoscatur, et nonnulla impedimenta abrogentur. Interim Episco-
pis facultas ordinaria sit dispensandi saltem ab impedimentis minoris
gradus (CIC can. 1042 § 2).

17. Sanandi in radice matrimonia invalida ex impedimento
disparitatis cultus, servatis conditionibus ab Apostolica Sede de-
terminandis, et ex defectu formae. :

Ex iure condito, in ecclesia latina uni Apostolicae Sedi reservatur sa-
natio in radice cuiusvis generis (CIC can. 1141). In ecclesia autem orientali
Patriarcha facultatem habet sanandi in radice ea tantum matrimonia quae
invalida sint ex defectu formae vel ex impedimento a quo ipse dispensare
possit (CICO, de Clericis, can. 267).

V — Quoap MISSAE CELEBRATIONEM

18. Concedendi facultatem Missam iterandi propter penu-
riam sacerdotum, iusta de causa, diebus etiam ferialibus; item
facultatem Missam eodem die ter litandi, ubi vera necessitas
adsit, diebus dominicis et festis de praccepto.

Quoad binationem in diebus dominicis et festis de praecepto nihil in-
novatur; quoad vero binationem in diebus ferialibus et quoad trinationem
in diebus festis de praecepto, derogatur CIC can. 806 § 3 statuenti id non
esse in potestate Ordinarii lodi.

19. Concedendi sacerdotibus oculorum debilitate laboran-
tibus Missam votivam Deiparae Virginis aut Missam defuncto-

-

rum celebrandi, adhibita, quoties ea indigeant, sacerdotis vel
diaconi adsistentia, Concedendi eamdem facultatem etiam sa-
cerdotibus omnino caecis, praescripta semper adsistentia sacet-
dotis vel diaconi.

Nihil habetur de hac re neque in CIC neque in CICO,

20. Concedendi sacerdotibus suis sive ad actum sive, graviore
tamen de causa, habitualiter privilegium altaris portatilis addita
facultate celebrandi, adhibitis tamen debitis cautelis, etiam in
mari et in fluminibus,

Privilegium altaris portatilis ita extenditur ut, derogato CIC can. 822
§ 3, secumferat facultatem celebrandi, debitis cautelis adhibitis, etiam in
mari et in fluminibus. Insuper mutatur CIC can. 822 § 2 quatenus hoc pri-
vilegium concedi poterit etiam ab Episcopis, praeterquam iure vel indulto
Apostolicae Sedis.

21. Concedendi, iusta et gravi de causa, omnibus sacerdotibus,
indulto altaris portatilis fruentibus, facultatem substituendi, lo-
co altaris portatilis seu pettae sacrae, antimensium aut aliquod
linteum ex lino vel cannabe confectum et ab Episcopo benedic-
tum, in quo conditae sint Sanctorum reliquiae ab eodem Epi-
scopo recognitae, servatis de cetero servandis iuxta rubricas,
praesertim quoad tobaleas et corporalia.

Nihil habetur de hac re neque in CIC neque in CICO.

22. Concedendi sacerdotibus infirmis aut aetate provectis
indultum oratorii privati aut domi celebrandi singulis diebus,
etiam sollemnioribus festis, ad normam tamen legum liturgica-
rum; itemque indultum sedendi dum Missam celebrant, si ob
infirmitatem aut provectam actatem state non possint, servatis
de iure servandis.

Ex iure vigenti (CIC can. 1195) indultum oratorii domestici reser-
vatur Apostolicae Sedi; immo nisi aliud in eodem indulto expresse cavea-
tur, in oratorio domestico non permittitur celebratio Missae in festis sol-
lemnioribus. Quam tamen permissionem Ordinarius concedere potest tan-
tum per modum actus et dummodo iustae adsint et rationabiles causae, di-
versae ab eis ob quas indultum concessum fuit.

Quoad indultum sedendi in Missae celebratione nihil habet CIC.

VI -~ QUoAD CULTUM DIVINUM

23, Deputandi vicarium generalem vel alium sacerdotem in
dignitate constitutum ad altaria fixa et portatilia consecranda
et ad calices cum patenis consecrandos, setvato ritu et forma
Pontificalis Romani,

Consecratio horum altarium ex iure vigenti reservatur Episcopis (CIC
cann. 1155 § 2 et 1199 § 2). Item consecratio calicis et patenae, ex Rituali
Romano, Episcopis est reservata,

24, Concedendi sacerdotibus facultatem erigendi, etiam sub
divo, ritibus ab Ecclesia praescriptis, stationes Viae Crucis, cum
omnibus indulgentiis, quae huiusmodi pium exercitium peragen-
tibus a Summis Pontificibus impertitae sunt.

Hic amplificatur facultas concessa Episcopis per CIC can. 349 § 1
n. 1 et per CICO, [ ¢., can. 416.

VII — QuoAD SEMINARIA

25. Admittendi in Seminarium filios illegitimos, dummodo
non agatur de adulterinis aut sacrllegls si de cetero condiciones
ad ingressum in pium locum necessariae habeantur,

Ex iure vigenti (CIC can. 1363 § 1) Episcopus non potest admittere
in Seminarium nisi filios legitimos. Sed semel concessa Episcopo, ut supra
ad n. 14 dictum est, facultate ordinaria dispensandi super omnibus irre-
gularitatibus ex defectu, consequens est ut cadat vetitum CIC can. 1363
§ 1

26. Admittendi in Seminarium alumnos dimissos ex aliis
Seminariis vel ex aliqua Religione, dummodo prius Episcopus
etiam secreto a Superioribus aliisve notitias requisierit de causa
dimissionis ac de motibus, indole et ingenio dimissorum, et
certo compererit nihil in eis esse quod sacerdotali statui minus
conveniat,

Revera haec facultas iam conceditur Episcopis a iure (CIC can. 1363
§ 3). Sed quoniam de facto nuper sublata est per decisiones Ss. Congrega-
tionum de Seminariis et de Religiosis, Patres expostulant ut Episcopis
restituatur.

VIII — Quoap MAGISTERIUM ECCLESIASTICUM

27. Concedendi per se vel per alium licentiam legendi ac
retinendi, sub custodia tamen, ne in aliorum manus perveniant,
libros prohibitos et ephemerides, eos etiam qui haeresim vel
schisma ex professo propugnent, vel etiam ipsa Religionis fun-
damenta evertere nitantur, singulis christifidelibus sibi subditis,
nonnisi tamen cum delectu et iusta ac rationabili causa, iis sci-
licet tantum, qui eorumdem librorum et ephemeridum lectione
sive ad ea impugnanda sive ad proprium munus exercendum, vel
iustum studiorum curriculum peragendum, vere indigeant.

De iure vigenti (CIC can. 1402 § 1) Ordinarii licentiam legendi libros
prohibitos concedere suis subditis valent pro singulis tantum libtis atque
in casibus dumtaxat urgentibus, -

IX — QUOAD ADMINISTRATIONEM BONORUM ECCLESIASTICORUM

28. Reducendi, quamdiu causa perduret, ob deminutionem
redituum, ad rationem eleemosynae in dioecesi vigentis, Missas
legatorum quae sint per se stantia, dummodo nemo sit qui iure
teneatur et utiliter cogi possit ad cleemosynae augmentum; nec-
non onera seu legata Missarum gravantia beneficia aliaque insti-
tuta ecclesiastica, si reditus beneficli aut instituti insufficiens
evaserit ad honestam beneficiarii sustentationem atque simul ad
opera sacri ministerii forte beneficio adnexa implenda, vel ad
finem proprium ipsius instituti congtruenter consequendum.

De iure vigenti ultimarum voluntatum reductio Sedi Apostolicae re-
servatur, nisi fundator hanc potestatem etiam Ordinario loci expresse con-
cesserit. Ob imminutos reditus, Ordinatius potest quidem onera aeque
imminuere, excepta tamen Missarum reductione quae semper Sedi Aposto-
licae unice competit (CIC can. 1517).

~ 29. Licentiam concedendi, legitima interveniente causa, sive
pro rerum ecclesiasticarum alienatione, oppignoratione, hypo-
tecae nomine obligatione, locatione et emphyteuseos redemptio-
ne, sive pro aere alieno contrahendo usque ad eam valoris sum-
mam quam Episcoporum cuiusque Nationis Conferentia propo-
suerit et Apostolica Sedes adprobaverit.

De iure condito (CIC can. 1532 § 1 n. 2) Episcopus competens erat
pro valoris summa non excedente triginta millia libellatum; nuperrime,

ex S. Congregationis Consistorialis declaratione, pro valoris summa non

excedente decem millia francorum seu libellarum aureorum (Dectetum diei
13 ulii 1951: A.AS., 43, 1951, pp. 602-3).

B) FACULTATES STABILITER ET IPSC IURE
OMNIBUS EPISCOPIS, ETIAM MERE TITULARIBUS, -
RECOGNOSCENDAE

Inter alias, ipso iure omnes Episcopi, etiam mere titulares,
stabiliter facultates habeant quae sequuntur:

1. Audiendi ubique terrarum confessiones, etiam religioso-
rum utriusque sexus, |

Est aliquid novi pro Episcopis sive ritus latini sive orientalis.

2. Absolvendi ubique terrarum ab omnibus peccatis, etiam
reservatis, una excepta delatione qua sacerdos innocens accusatur
de crimine sollicitationis apud iudices ecclesiasticos; necnon ab-
solvendi ubique terratum, pro externo quoque foro, ab omnibus
censuris etiam reservatis, exceptis: «) censuris ab homine; %) cen-
suris Sedi Apostolicae specialissimo modo reservatis; ¢) censu-
ris adnexis revelationi secreti S. Officii; d) excommunicatione
latae sententiae Sedi Apostolicae simpliciter reservata contra
clericos in sacris constitutos omnesque cum illis matrimonium
etiam civiliter tantum contrahere praesumentes,

Est aliquid novi pro Episcopis sive ritus latini sive otientalis, Quoad
exceptionem sub littera d) positam videatur Decr. Lex sacri coelibatus
diei 18 apr. 1936: A.A.S., 28, 1936, p. 242; et Decl. S. Paenit. diei 4 maii
1937: A.A.S., 28, 1937, p. 283.

3. Conservandi in proprio sacello Ss.mam Eucharistiam,
Nihil de hac re neque in CIC neque in CICO.

4. Verbum Dei ubique praedicandi, loci Ordinario expresse
non renuente.

Haec facultas iam possidetur ab Episcopis (CIC can, 349 § 1 n. 1 et
CICO, de Clericis, can. 416), sed loco clausulae « cum consensu saltem
praesumpto Ordinarii loci », hic ponitur clausula emollita.

APPENDIX ALTERA

DE PRAXI SACRARUM CONGREGATIONUM
RELATE AD EPISCOPOS

Quaedam vota proponuntur circa praxim Ss. Congregatio-
num relate ad Episcopos:

1. [De competentia Ss. Congregationum]. Desideratur ut
competentia uniuscuiusque Sacri Dicasterii ad simpliciorem am-
bitum reducatur, ita ut quaestiones minoris momenti, necnon
negotia quae unam tantum Nationem attingunt, Episcopis relin-
quantur sive singulis sive in Nationalem Conferentiam coadu-
natis.

2. [De ratione procedendi Ss. Congregationum]. Plurimo-

rum Patrum est in votis ut:

4) recognoscatur, et ad mentem hominum aetatis nostrae
magis accommodetur modus procedendi Ss. Congregationum;

b) bene distinguantur viae administrativae a viis iudi-
ciariis;

¢) Episcoporum postulationibus plene et, quantum fieri
potest, sollicite responsum detur, omnino praetermissis quibus-
dam olim usitatis formulis quae nunc fere intelligi non possunt;

d) quotiescumque negotium aliquod competentiam attin-
gat duorum vel plurium Sactorum Curiae Romanae Dicasterio-
rum, cuidam Commissioni Mixtae, iuxta diversos casus oppot-
tune constituendae, deferatur, ita ut principium « De negotiis
mixtis in Commissionibus Mixtis pertractandis » statuatur et
vigeat.

3. [De relationibus ab Episcopis faciendis]. Relationes
scriptae ad Apostolicam Sedem statis temporibus mittendae mi-
nuantur, simplificentur, unificentur et coordinentur,

4. [Acta Sedis Apostolicae cum Episcopis tempestive com-
municanda]. Antequam in diariis vel ephemeridibus evulgen-
tur, acta et decreta Sacrarum Congregationum Ordinariis loco-
tum, quantum fieri potest, nota fiant.

5. [Quaedam « taxae » abolendae]. « Taxae », quae dicun-
tur, in negotiis alienationis et quando aes alienum contrahitur
ad providendum dioecesis vel piarum causarum necessitatibus,
aboleantur,

2 — EMENDATIONES

A CoNcirit PATRIBUS SCRIPTO EXHIBITAE
SUPER SCHEMA DECRETI

DE EPISCOPIS AC DE DIOECESIUM REGIMINE *

Hic fasciculus Patribus distributus est die 5 novembris 1963, in congrega-
tione generali LX, '

1 —

5 —

6

ANIMADVERSIONES GENERALES

Ad cap. I, Art. II, nova addatur Sectio:

De Commissione Centrali seu Coordinationis, ad modum
Commissionis Concilii constituenda, cuius munia essent: 1) bo-
num totius Ecclesiae promovendum; 2) unionem inter Curiam
Romanam et Ecclesias particulares fovendam; 3) coordinatio-
nem inter Dicasteria Romana ponendam ([ Sazoshi] Nacak, Ep.
Urawaensis).

Dentur quaedam principia generalia quoad regimen sive spiri-
tuale sive temporale dioecesium, postea pressius determinanda
in legislatione canonica (RAiMonDI, Arch. tit. Tarsensis).

Schema connectatur cum tractatu de Episcopatu in schemate
de Ecclesia (Episcopi Prov. Aquensis, Avenionensis et dioec.
Massiliensis; Quidam Patres Conciliares Africae Centro-Orien-

talis).

Sempet sit sermo de « Ecclesiis Orientalibus », non de « Ec-
clesia Orientali ». Et cum agitur de Ecclesia universa dicatur
« Bcclesia catholica » non Ecclesia Orientalis et Occidentalis
(Gori, Patriarcha Latinus Hierosol.).

Principium collegialitatis Episcoporum parum apparet (Conf.
Ep. Neerlandica).

Titulus incompletus (Ordinarii Indonesiani).

Titulus sit: « De dioecesium regimine » (Episc. Prov. Aquen-
sis etc.).

* Textus integri, a Patribus ad Concilii secretariam generalem missi, refe-
runtur in Appendice, pp. 829-925.

Vel: « De Episcopis in dioecesium regimine » ne putetur hic
agi de figura dogmatica et iuridica Episcopi (CarL1, Ep. Signi-
nus).

Vel: «De Episcoporum munere regendi » (Baupoux, Arch.
S. Bonifacii).

N. 1. [Introductio]

p. 5, L. 1: loco: « Lex in Ecclesia », dicatur: « finis Ecclesiae
Christi supremus » (BrowNE, Ep. Galviensis et Duacensis).

L. 3-5: « quo ... non dubitavit », deleantur: est rhetorica (Brow-
NE; Episcopi Prov. Aquensis etc.).

1. 10-11: Legatur ut sequitur: « ... sicque eorum regiminis po-
testas missioni suae pressius cohaereat, proindeque roboretur
oportet » (BAUDOUX).

post 1. 12: addatur: « Ut magis idonei ad officium episcopale
semper eligi possint abroganda est quaevis nominatio, praesen-
tatio vel interventus civilis potestatis » (BRowNE).

1. 11: Supprimatur verbum « vindicetur » (Episcopi Regionis

~ Meridionalis Galliae).

15 -

I. 13-16: Melius ita dicatur: _

« Ut aptius, expeditius et fructuosius exerceri valeat Epi-
scoporum munus, quale in schemate de Ecclesia nuper denuo
claruit, praecipue quoad unitatem Collegii Episcoporum sub
Petro, Sanctae Synodo sequentia visum est statuere de modo
se habendi Episcoporum:

1) Ad Sedem Apostolicam; o

2) Inter se, per Conferentias Nationales et meliores in
territoriis partitiones;

3) In ipsa sua dioecesi, quoad cooperatores episcopales
et quoad pastoralem d1v151onem » (Eplscop1 Regloms Mendlo-

+ nalis Galliae).



CONGREGATIO GENERALIS LX 395

Carur 1

DE RATIONIBUS INTER EPISCOPOS

ET SACRAS ROMANAE CURIAE CONGREGATIONES

16 -

17 -

18 ~

19 -

20 -

21 -

22 —

23 —

24 —

p. 6: Titulus ita mutetur: « De rationibus inter Episcopos et
Curiam Romanam » (ut comprehendantur etiam Tribunalia et
Officia).

Item, p. 7: « De praxi Curiae Romanae relate ad Episco-
pos ». Voces « Sacra, Sacrum, etc. » abrogentur in his casibus
(PrzZYKLENK, Ep. Januariensis).

« De Episcoporum regimine » (BAUDOUX).

N. 2. [Prooemium ]

Principium generale statuendum: « Episcopum in sua dioe-
cesi gaudere usu pleno omnium iurium sui muneris, utique sub
Romano Pontifice exercendo... Ideo omnes limitationes huius
juris vel eius usus... abrogentur...» (Quidam Episc. Africae
Orientalis).

« Curia Romana est primario Episcoporum adiutrix et non tu-
trix... Potestas episcopalis lgatur in multis... » (CoupErc, Ep.
Vivariensis in Gallia).

Augeantur iura et privilegia Episcoporum, etiam titularium
(MeoucHI, Patriarcha Maronitarum).

Prooemia in breviorem formam redigantur (WEeLYKY], Sup. Gen.
Ordin. Basilianorum).

1. 3: « Salvis iuribus ac privilegiis Orientalis Ecclesiae »: optan-
da paritas inter Episcopos Orientales et Occidentales; immo
iura ac privilegia Ecclesiac Orjentalis determinanda, ut vitetur
arbitrium (PETRUS XVI BaTaNian, Patr. Ciliciae Armenorum).

1. 4: Potius quam de facultatibus dicatur de juribus Episcopo-
rum {Quidam Patres Africae Orientalis).

I, 3-4: Omittantur verba: «in posterum » et « stabiliter »
(WELYKY]).

25 — 1. 5: Opponitur Sancta Sedes Patriarchis Orientalibus? Estne

26

27

28

29

30

31
32

33

34

Sancta Sedes Patriarchatus Occidentalis? cf. etiam p. 9, 1. 29-30;
p. 11, 1. 23 (Serrz, Ep. Kontumensis).

— 1. 3 et 5: Caveatur ne minuatur dignitas patriarchalis (Scapi-

NELLI, Arch, tit. Laodicensis ad Libanum: MgoucHI).

1. 3-6: Videtur haberi contradictio cum dicitur: « Salvis iuribus
ac privilegiis Orientalis Ecclesiae », et paulo post: « Episcopi
in posterum ... Patriarchis Orientalibus reservata » (MeoucHI).

. 11: « Ut Episcopi partem habeant in Apostolico Ecclesiae
universalis munere, non sufficiunt relationes administrativae
etiam caritate informatae » (Episcopi regionis merid. Galliae).

1. 1-6: Mutetur n. 2 hoc modo: « Censet Sacrosancta Synodus
peropportunam atque animarum bono utilissimam rem se esse
facturam si, salvis juribus ac privilegiis Orientalis Ecclesiae,
Episcopi in posterum habeant liberius et plenius exercitium po-
testatis et officii sui et reservationes ac restrictiones, hucusque
iustis de causis ab Apostolica Sede vel Patriarchis Orientalibus
sibi vindicatis, aboleantur » (Ordinarii Indonesiae),

Art. T

DE EPISCOPORUM FACULTATIBUS

Titulus ita mutetur: « De cuiuslibet Episcopi potestatibus »
(Baupoux).

N. 3. [ Principium fundamentale]

1. 16: Post « conservandam », dicatur: « sive ob bonum ani-
marum melius procurandum » {WELYKYT).

L. 16: vel: « communeque animarum bonum promovendum »
(CARLI),

1. 16: Expungatur expressio: « sive ex rei... conservandam »,
quae videtur limitare potestatem Summi Pontificis (N1copEMO,
Arch. Barensis).

1. 18: Non placet vox: « facultates » (favores? non inhaerent
intrinsece episcopali munere?) (Episcopi reg. merid. Galliae).

36

37

38
39

40

41

42

43

44

1

Episcopi residentiales omnes habeant facultates ex iure nativo,
exceptis quae ob Ecclesiae universalis bonum Apostolicae Sedi
reservarentur (Conf. Episc. Africae Meridionalis).

Forsan melius esset quasdam facultates Patriarchis reservare
{Se1TZ).

1. 18: « ... habeant »: sed iam habent iure divino!

Possunt a Romano Pontifice reservari; sed si reservatio ces-
sat aliquomodo « restituuntur ». Emendentur hoc sensu 1. 18-24.
Connexio inter Collegium episcopale et facultates singulorum
Episcoporum nullibi habetur neque hic neque in constitutione
dogmatica de Episcopatu (MEnacer, Ep. Meldensis in Gallia).

1. 18: post verba: « Episcopi residentiales » addatur: «et
Coadiutores » (HErRERA, Ep. tit. Tanaitanus).

1. 20: Omittatur vox: « iurisdictionali », ut superflua (SHEHAN,
Arch. Baltimorensis). '

1. 22: Loco « hucusque ipsis recognitae amplificentur », dicatur:
« Quapropter facultates quaedam hucusque Romano Pontifici
reservatae relaxantur et ad ius commune Episcoporum remit-
tuntur, inter alias eae, quae huic capiti alligantur » seu in App. I
(WELYKYT).

1. 22: Dicatur « In Appendice priori » (Kror, Arch, Philadel-
phiensis).

. 22-23: Textus ita emendetur: « Quapropter causaec Romano
Pontifici hucusque reservatae minuantur et facultates ipsis Epi-
scopis recognitae amplificentur ».

Quia Episcopi iurisdictione ordinaria pollent iure divino
(Cooray, Arch. Columbensis in Ceylon).

1. 23: Inserantur quae dicta sunt in App. I de Episcoporum
facultatibus (Quidam Episcopi Afticaec Orientalis).

1, 23: Addatur: « Vicarii Apostolici et Praelati #ullius, epi-
scopali charactere insigniti, Episcopis residentialibus aequipa-
rantur in usu facultatum a iure concessarum (integre manentibus
mutuis relationibus quae hucusque vigent inter Vicarios Aposto-
licos et Dicasterium de Prop. Fide ») (Orazar, Ep. tit. Pru-
sensis; ELorzA, Ep. tit. Balianensis).

45 — 1. 24: Concordare non videtur cum p. 15, 1. 9 (Serrz).

46 — 1. 24: Omittatur « mere », quia superfluum et captiosum

47 -

(SuEnaN; KroL).

1. 25: Verba « characteris episcopalis dignitati », substituantur
per verba: « Sacramenti ordinis plenitudini » {SerTZ).

48 — 1. 25: Addatur « et quae in Appendice Priori (B) inveniuntur »

(KroL).

49 — 1. 25: Facultates enumerentur, ut dubia et anxietates vitentur

50 -

51 —

(HERRERA).

1. 14.26: Totus numerus jta mutetur:

« § 1. Quemadmodum Romani Pontificis potestas sibi cau-
sas reservandi quas ipse, sive ex rei natura sive ad Ecclesiae uni-
tatem conservandam, pro locorum temporumve adiunctis ad se
avocare judicaverit, apud omnes in comperto est et tamquam
primatus iurisdictionalis, quo Christi Vicarius potitur in univer-
sam Ecclesiam, sequela et exercitium habetur, ita quoque explo-
rata est res opottere, ut Episcopi omnes stabiliter iis fruantur
facultatibus quae charactetis episcopalis dignitati copgruunt, et
praeprimis Praesules residentiales iis gaudeant facultatibus, quas
aptius et expeditius eorum ordinariae ac immediatae potestatis
exercitium, sub auctoritate Summ1 Pontificis explendum, po-
stulat ».

« § 2. Quapropter facultates hucusque ipsis recognitae pro
locorum temporumve adiunctis amplificentur; inter alias, cas
habeant quae in Appendice ad hoc caput recensentur » (Przy-
KLENK).

]. 18-26: ita emendenturt:

1. Episcopi omnes fruantur stabiliter iis facultatibus quae
characteris episcopalis dignitati congruunt.

2. Episcopi residentiales vero iure communi omnes habeant
facultates quas — ex divina institutione — aptius et expeditius
eorum ordinariae ac immediatae potestatis exercitium, sub pri-
matu iurisdictionali Romani Pontificis, explendum expostulat,
firma semper in omnibus huius Summi Pontificis potestate sibi
causas reservandi quas propter bonum commune Ecclesiae, pro
locorum temporumve adiunctis ad se avocare iudicaverit ... etc. »
(DaLMmais, Arch, Arcis-Lamy).

52 — 1. 14-23: Nova redactio:

53 -

54 -

« Firma ... iudicaverit, Episcopi residentiales ipso iure om-
nes habeant facultates, quas eorum munus pastoris, pontificis ac
doctoris fidei in dioecesi ipsis commissa expostulat. Inde facul-
tates hucusque datae quinquennales vel decennales reputantur vi
muneris datae » (SCHAUFELE, Arch, Friburgensis).

1. 14-26: Nova redactio totius numeri:

«S 1. [Omnium Epzscopomm potestates]. Quisque Epi-
scopus, qua in Collegio episcopali cooptatus, gaudere habitua-
liter debet exercitio omnium potestatum ordini episcopali (sive
successotibus Apostolorum) propriarum, in finibus tamen mu-
neris quo fungitur in Ecclesia.

§ 2. [De Episcopi Praesidis potestatibus]. Insuper Epi-
scopus Praeses (olim residentialis vocatus) ordinariam ac im-
mediatam potestatem in sua dioecesi aut eparchia exercet, sub
primatu iurisdictionali Summi Pontificis ad normam iuris ex-
plendam,

Item, potestate propria, potest suos subditos a legibus gene-
ralibus dispensare in casibus particularibus, pracsertim in eis
quae ad curam animarum spectant, dummodo specialis reser-
vatio a Sede Apostolica sibi vel Patriarchae Orientali vel alteri
auctoritati facta non fuerit. Item reservatio haec fieri potest
ab ipso Patriarcha Orientali vel alia auctoritate competenti.

§ 3. [De Episcopi Coadintoris aut Auxiliaris potestatibus].
Episcopo Coadiutori aut Auxiliari competit exercitium potesta-
tis tam magisterii quam ministerii iuxta normas iuris communis,
necnon sub auctoritate Episcopi Praesidis ad normam iuris, exer-
citium potestatis regiminis » (BAUDOUX)

1. 14-23: Loco § 1 proponitur:

« Fitma semper in omnibus Romani Pontificis potestate sibi
causas reservandi quas ipse, sive ex rei natura sive ad Ecclesiae
unitatem consetvandam, pro locorum temporumve adiunctis ad

- se avocarte iudicaverit, Episcopi residentiales uti ordinarii et

immediati pastores suarum dioecesium, fure communi habeant
omnem potestatem quam aptum et expeditum eorum officii exer-
citium, sub primatu iurisdictionali Romani Pontificis explendum,
expostulat. Quapropter, causis S, Sedi reservatis ad minimum

reductis, potestates hucusque Episcopis residentialibus per fa-

cultates concessae, amplificentur et ad ius commune reducan-
tur » (Episcopi Indonesiae).

Art, 1T

DeE PRAXI SACRARUM CONGREGATIONUM RELATE AD EPISCOPOS

55 -

56 —

57 -
58 —

59 —

61 -

N. 4. [Principium fundamentale]

p. 7, 1. 1: Disciplina Ecclesiarum Orientalium vult ut Episcopi
adeant proprium Patriarcham antequam accedant ad Summum
Pontificem. Et hoc esset motivum aedificationis pro fratribus
separatis (STEPHANOS I Smparouss, Patr. Alexandrinus Cop-
torum). ' -

1. 2: Addatur: «iurisdictionis ordinariae », ut melior fiat di-
stinctio cum iurisdictione extraordinaria in Concilio Oecume-
nico cum collegio episcopali exercenda.

l. 2-3 sic emendetur: « potestate, Romanus Pontifex vult sa-
cris uti Ipsius Curiae Dicasteriis, etc. », ut melius exprimatur
dependentia Curiae ex voluntate positiva Romani Pontificis
(WELYKY]; SHEHAN).

1. 4: loco « explent » dicatur « expleant oportet » (PRZYKLENK).

l. 7: Expungatur expressio « praeter administrativam indo-
lem », quae innuere videtur hucusque indolem administrativam
potiorem partem habuisse (N1CcODEMO).

L. 12 et 24 loco « Romanae Curiae » dicatur « Curiae Romani
Pontificis » (SHEHAN).

1. 11-12: « Sacti Pastores ... exoptant »: parum est. Quae in
Appendice IT adumbrantur, hic expressis verbis inserantur, ut
Episcopi in Romanis Congregationibus auxilia, defensiones et
lumina inveniant (Conferentia Episc. Paedemontana in Italia;
SCHAUFELE; Episcopi Regionis meridion, Galliae).

1. 13: Loco « augeant » melius forsan: « perficiant » (WELY-
KYJ).

. 16: Loco « Sedis Apostolicae mentem » opportunius forsan
« Romani Pontificis mentem » (WELYKY]).

1. 20; Libenter adderem: « Episcoporum mentem et difficulta-
tes inquirendo » (MENAGER).

1. 1-20: Principium fundamentale modificandum videtur ita:

« § 1. [ Principium fundamentale]. Ad explendam missionem
suam Pastorum in variis Ecclesiae universalis partibus, Episcopi
inveniunt in Summo Pontifice, prout successore Petri, auctori-
tatem summam quae, una cum plenitudine trium potestatum:
legislativae, exsecutivae et iudiciariae, secure confert unitatem
gubernationis toti Ecclesiae. Consequenter Summus Pontifex
quasi caput relate ad membra cum Episcopis totius orbis terrarum
agit ut principium et effector unitatis, nec eis se substituit aliter
nisi titulo subsidiaritatis.

§ 2. [De Summi Pontificis muneris exercitio]. Ad perfun-
gendum munere suo Pastoris supremi, Summus Pontifex eget
instrumentis quae nomine et auctoritate illius munus suum ex-
plent in bonum omnium ecclesiarum et in servitium eorumdem
Sacrorum Pastorum (p. 7, n. 4, 1. 4-6). Tamvero Sacri Pastores,
ob auctas in regendis dioecesibus difficultates, exoptant ut Apo-
stolicae Sedis instrumenta magis in dies augeant suum, quod
praestant, efficax atque multiplex erga Episcopos auxilium, qua
consilio, qua ope (p. 7, n. 7, 1. 11-14).

§ 3. [De Counsilio Apostolico constituendo]. a) Unum con-
stituitur Consilium Apostolicum constans ex Summo Pontifice
aliisque Pentarchiae Patriarchis, Cardinalibus dioecesium Ordi-
nariis, reliquis Patriarchis Orientalibus, Primatibus occidenta-
libus et aliquibus Episcopis a Conferentiis Nationalibus Epi-
scopalibus designatis, ut signum perfectius efhiciatur regiminis
collegialis totius Ecclesiae utque commune bonum magis promo-
veatur.

%) Huic Consilio Apostolico ius competit in casibus par-
ticulatibus pro Ecclesia universa legiferandi, peculiaribus Offi-
ciis vel Commissionibus ad adiuvandum institutis, viris etiam

- peritis undequaque adscitis in studium quaestionum hodierni

ministerii pastoralium et problematum urgentiorum in diversis
Nationibus vigentium, ita ut Sacris Congregationibus in suum
proprium munus ducendi et moderandi adiumento sint.
¢) Hoc Consilium Apostolicum ab ipso Summo Pontifice
statis temporibus, ad minus semel in anno, convocetur,
§ 4. [ Apostolicae Sedis Dicasteria]. Alia Dicasteria po-
testatem mere executivam habent, et suum munus secundum nos-

BIBLIOTECA D2

UMANIDADES

66 —

70 —

mas a Summo Pontifice traditas exercent, alia causas ad Apo-
stolicam Sedem missas vel ab Ipsa reservatas iudicant intra tamen
limites suae competentiae, Nunquam haec Dicasteria legem con-
ficere queunt, ne quidem “in obliquo ”; sed quotiescumque
eis proponitur causa quae exigit exercitium potestatis legislati-
vae, praedicta Dicasteria debent eas referre ad Consilium Apo-
stolicum » (Bauboux).

N. 5. [ Episcopi in Sacrarum Congregationum consilium
cooptandi ‘

1. 21: Membra Commissionis pro novo CIC nominentur ab Epi-
scopis (Nosker, Ep. tit. Hierpinianensis).

L. 22: «inepta » solutio. Nam 4) coetibus assistere non possent
tam frequenter quam consultores qui Romae degunt; ) fere
nihil dicendum haberent in elenchis rerum tractandarum; ¢) tem-
pus non haberent ad easdem res penitus cognoscendas. Ita inef-
ficaces et molestos se sentientes, sese a coetibus retraherent.

Proponitur corpus consultivum Episcoporum totius mundi,
quod semel saltem in anno Romam conveniat ut cum Summo Pon-
tifice et Romana Curia potiores res de universa Ecclesia tractet
(Confer. Episc. Africae Meridionalis; PRZYKLENK),

1. 22: Tales Episcopi non degant Romae sed apostolicum exet-
ceant ministerium (Episcopi Prov. Aquensis etc.).

I. 22: Dicerem potius « Nonnulli ... diversarum regionum, a
Conferentiis Episcopalibus designandi ... etc. ». Principium Na-
tionum est periculosum (WELYKYT).

1. 22: Episcopi designandi saltem per sex annos partem habere
deberent in Confetentia Episcopali, et post sexennium trans-
actum substituendi essent (Russo, Ep. tit. Pegaeus).

L 23: post verbum « designandi » addatur: « ratione compe-
tentiae » (PIRELLY, Ep. tit. Lisiadensis).

N. 5 neque necessarium neque opportunum est, Inter « viros peri-
tos », de quibus n. 4 etiam Episcopi cooptari possunt (RAIMONDI).

1. 23: Episcopi designandi « secreta suffragatione » (HERRERA).

1. 22-23: loco vetborum: « a Conferentia Episcopali Nationali
designandi » dicatur: « audita Conferentia Episcopali Nationa-
li » (BATANIAN).

74 — 1. 24: expungatur « membra » et tantum dicatur « Consultores »,

75 ~

79 —

80 —

81 —

82 —

quia « membra » SS. CC. sunt solummodo Cardinales, supponit
proinde reformationem Curiae (NICODEMO).

1. 24: Loco verborum: Membra vel Consultores, dicatur: De-

legati Collegii Episcoporum, qui regant Ecclesiam Dei cum Pe-
tro et sub Petro (Ep. Reg. Merid. Galliae).

1. 25: Loco vetborum: « statis temporibus » dicatur: « semel
in anno » (ut revera tales Consultores aliquando convocentur)
{Conf. Episc. Paedemontana).

1. 25: dicatur « bis in anno » (Ep. Regionis merid. Galliae).

1. 21-25: Modus concretus cooptationis Episcoporum in Ss. Con-
gregationes aptetur principio collegialitatis episcopalis in sche-
mate de Ecclesia expresso {(Quidam Patres Conciliares Africae
Orient.; item Centro-Orient.).

1. 25: Quovis decimo anno, decima fere pars Episcoporum totius
mundi Romam conveniat ut, duce Vicario Christi, negotia po-
tiora totius Ecclesiae tractet (NOSER).

1. 21-26: Nova proponitur redactio:

« Nonnulli Episcopi ... nominentur Membra Ss. Romanae
Cutiae Congregationum, quibuscum istae, scripto vel oretenus,
de omnibus communicent, quae ad commune bonum magis pro-
movendum et ad communia pericula efficacius avertenda fa-
ciunt » (SCHAUFELE).

. 27: Addatur n. 5, 5 bis, de collegialitate Episcoporum, ita:
« Cum Ecclesia regimine turis divini collegiali regatur sub ca-
pite eius, Romano Pontifice, expedit ut etiam tempore extra
concilium oecumenicum quoddam organum instituatur, cuius
membra sint electa ex collegio Episcoporum in mundo disper-
sorum, qui statutis temporibus cum Romano Pontifice tractent de
quaestionibus principaliotibus Ecclesiae. Per tale organum re-
gimen centrale Ecclesiae eiusque regimen collegiale harmonice
componi possunt » (Conf, Episc. Neerlandica).

« Oritur quaestio an forsan aptius non esset et huius tem-
poris circumstantiis magis conveniens, si Episcopi de quibus in
num. 3, non laborent separatim in variis Romanae Curiae Sacris

Congregationibus, sed e contra coniunctim efficerent aliquod
Supremum Collegium, quod universalis Ecclesiae partes gereret
et in quo, sub immediata directione Summi Pontificis et una
cum Eo, Episcopi collegialiter exercerent ordinaric modo suam
in universam Ecclesiam potestatem » (Ep. Indonesiae).

Nova redactio proponitur:

« Apud Sanctam Sedem formetur Collegium permanens Epi-
scoporum, ab Episcopalibus Conferentiis Nationalibus designan-
dorum et a Summo Pontifice approbandorum, quod ad minus
semel in anno Romam conveniat, ut de quaestionibus, quae pa-
stores animarum in toto mundo laborantes occupant, S. Patrem
certiorem faciat, de communi bono magis promovendo ac de
communibus periculis efficacius avertendis cum Eo deliberet,
normas opportunas suggerat, earumdemque executionem coor-
dinet.

Nonnulli Episcopi diversarum Nationum, a Conferentia Epi-
scopali designandi, ab Apostolica Sede nominentur Membra vel
Consultores Sacrarum Romanae Curize Congregationum, a qui-
bus, statis temporibus, convocentur et in laborum deliberatione
effective assumantur » (KraMER, Ep. Lunganensis).

Carur II _
EPISCOPORUM COADIUTORIBUS ET AUXILIARIBUS

N. 6. [ Prooeminm ]

p. 9: Tractetur hic de Episcopis non residentialibus qui nec
Coadiutores nec Auxiliares sint (Episc. Prov. Aquensis etc.).

ibid.: Modus tractationis minores reddit condiciones Episcopi
residentialis (SCHAUFELE).

ibid.. Abrogetur « titulus » de Episcopis Coadiutoribus vel Au-
xiliaribus; dicatur simpliciter de Episcopis titularibus (NosERr).

ibid.: Facultates Coadiutori concedendae, determinandae sunt
in singulis casibus a Sancta Sede (Episc. region. merid. Galliae).

1. 10: Loco « ordinarie » dicatur « saepe », ut melius intelliga-
tur nihil in hac praxi morem et usum esse (SHEHAN),

N. 7. [Netio Coadiutoris et Auxiliaris|

. 21.22: Loco « Episcopo » dicatur « Sedi ». Ratio est, quia
terminus ad quem constitutionis Episcopi cum Coadiutoris tum
Auxiliaris non est Episcopus Praeses, sed populus huius Epi-
scopi, qui ob causam unam alteramve iam non potest perfecte
fungi munere suo episcopali (Baunoux),

1. 22: Post « Episcopo » addatur « regulariter » (ad praeca-
venda inconvenientia) (Conf, Episc. Paedemontana in Italia).

. 22: Textus ita corrigatur: « ... Auxiliatis vero semper Sedi
datur et sine jure successionis »; ita magis consonum cum digni-
tate episcopali videtur (HERRERA).

N. 8. [Facultates Coadiutoris]

1. 24-30: Textus in n. 8, 9, 10 supprimendus est, et ius vetus
(CIC can. 351) in vigore maneat. Alioquin unitas regiminis
dioecesani in radice tollitur et certo ceriius timendae erunt dif-
ficultates, praesertim si Episcopus residentialis adhuc habilis
est ad regendum (SCHAUFELE}.

l. 24-28: Textus § 1 sic modificetur: § 1. « Coadiutori, vi
officii, ea in universa dioecesi potestas iurisdictionis in spiritua-
libus et temporalibus, tamquam vero Ordinatio iure communi
competit, nulla tamen facta Episcopo coadiuto facultate sibi quid-
piam reservandi » (HERRERA).

. 27-28: Tollantur verba: « nulla tamen facta Episcopo... re-
servandi »; Episcopus enim coadiutus remanet Episcopus dioe-
cesis (WEBER, Ep. Argentinensis).

1. 28: Addatur: «nisi in singulis casibus », ad vitandas diffi-
cultates et unitatem regiminis conservandam (SHEHAN).

1. 24-30: Novus textus proponitur: « § 1. Coadiutori aut Auxi-
liari ea in universa dioecesi seu eparchia potestas regiminis in
spiritualibus competit quae, vi suae consecrationis et missionis,
fure communi ad eum spectat.

§ 2. In casibus particularibus, exercitium hutus potestatis
ampliari vel potestas in temporalibus concedi potest ab Aposto-
lica Sede, aut a competenti auctoritate pro Orientalibus, vel ab
Episcopo Praeside.

§ 3. Episcopus Praeses autem habitualiter aliis ne deleget
quae Coadiutor aut Auxiliaris potest et vult per se exercere »
(BAUDOUX),

 N. 9. [Relationes inter Coadiutorem et Coadiutum ]

p. 10, 1. 1.9: In hoc numeto videtur contineri periculosus, ut
ita dicam, dualismus; saltem potius dicatur ut nemo eorum
faciat id, quod approbationem alterius non obtinet, salvo inter-
ventu Sedis Apostolicae (SCAPINELLI).

1. 3-9: Determinetur quaenam negotia requirant Coadiutoris
consultationem, quaenam consensum (Ep. Prov. Aquensis etc.).

I. 2: Utile videtur addi post « exhibeat »: « coram clero et po-
pulo » (HERRERA).

1. 5: Post « habeatur » addatur: « nihil agens contra expres-
sam voluntatem Episcopi » (Conway, Ep. tit. Nevensis).

1. 8: Necesse esse videtur distincte designare quae ex his nego-
tits maioris momenti Coadiutoris consultationem et quae ejus
consensum exigant, scilicet nominationes ad graviora ecclesia-
stica mminera, venditiones, mutationes quae in posterum dioe-
cesim obstringant (Episc. Prov. Aquensis etc.). )

1. 1-9: Redigatur hac forma: « Coadiutor Episcopo coadiuto
semper obsequivm et reverentiam exhibeat, negotia ad se spec-
tantia sub auctoritate Episcopi residentialis tractet, nihilque ma-
gni momenti agat nisi eo consulto et adprobante. Vicissim autem
Episcopus coadiutus Coadiutorem fraterne diligat, existimatione
prosequatur eique in munete obeundo faveat. In negotiis maio-
ris momenti nisi Coadiutore consulto agere velit » (WEBER).

N. 10. [Relationes inter Coadiutorem
et Vicarium generalem ]

1. 10-20: Si Episcopus residentialis et Coadiutor proptios ha-
beant Vicarios generales conflictus inter Vicarios oriri poterunt
(S1DAROUSS).

ibid.: Novus textus proponitur: « Ubi adest Coadiutor, Vica-
rius generalis teneat tantum moderationem Curiae ita ut offi-
cium sit velut Vicarius curialis » (Mason, Ep. tit. Rusicaden-
sis).

— 1. 10-13: Nova redactio sic fiat: « Cum potestas Episcopi coadiuti

integra ex se maneat, ipse poterit Provicarium generalem sibi
constituere, vel si praeferat potius Vicarium episcopalem cum
determinata potestate sive quiescente sive in actu pro certa parte
dioecesis aut speciali administrativa activitate » (HERRERA).

1. 13: Addatur in fine § 1: « Si opus fuerit, etiam plures Vica-
rios generales eligere poterit. Praeter ipsos, Episcopus valet
unum vel plures Vicarios episcopales constituere, quibus, vi
officii, sit iurisdictio ordinaria in determinata tantum dioecesis
parte, vel in determinato tantum negotiorum genere » (WEBER;
Confer. Episc. Argentina).

1. 14: Tollatur prima pars § 2 et in secunda parte dicatur: « Ca-
veant Vicarii generales ac Vicarii episcopales ne suis potesta-
tibus utantur contra... Coadiutoris, ut unitas directionis serve-
tur » (WEBER).

1. 16: Explicentur verba: « praecipua acta », per additionem:
« ut sunt personales mutationes cleri, eius causae disciplinares,
alienatio bonorum ecclesiasticorum, restauratio aedium etc. »
(NfcsEy, Ep. tit. Velicien.).

N. 11. | Quandonam Auxiliaris expostulandus sit]

1. 21-28: Designationem Episcopi Auxiliaris praecedat severa
inquisitio sicut fit pro Episcopo residentiali (Episc. Prov. Aquen-
sis etc.).

N. 12. [ Facultates Auxiliaris]

I. 29: In his quae dicta sunt de Episcopis Auxiliaribus non
satis caveri videtur unitas regiminis episcopalis (Quidam Episc.

_ Africae Centro-Orient.).

1. 33-38: Textus ita mutetur: « Quodsi in Litteris constitutio-
nis provisum non fuerit, velit Episcopus Auxiliari suo necessa-
rias et opportunas facultates committere, quibus Auxiliaris in
pontificalibus peragendis officium suum efficaciter explere va-
leat » (SCHAUFELE).

1. 29-30: Nova haec redactio proponitur: « Omnibus Episco-
pis Auxiliaribus concedantur facultates Vicarii generalis, simul
cum potestate pontificalia peragendi in tota dioecesi » (WEBER).

ibid.: Dicatur: « Praeter iura et officia quae ei ex Litteris Apo-
stolicis aut ex Ordinario loci obveniunt, videtur suadendum ut
Episcopus Auxiliaris si non unicus, saltem unus ex Vicariis ge-
neralibus nominetur » (KroL). o

ibid.: Episcopus Auxiliaris sit etiam Vicarius generalis (Krov;
Osviar Y Aravupo, Ep. tit. Linoensis; MEOUCHI; SCAPINELLI).

ibid.: Tura Auxiliaris plene distinguantur a iuribus Vicarii ge-
netalis (MarcrorTa, Arch. Brundusinus).

1. 30.35: Post verba « eiusdem iura » legatur textus ut sequi-
tur: « officia et potestates definiantur quae necessaria videntur
ad munus tite adimplendum ».

Post verba « provisum non fuerit » legatur: « velit Episco-
pus Praeses determinare exetrcitium potestatum necessariarum
et opportunarum Ausxiliaris, quibus ipse non solum in pontifica-
libus peragendis sed etiam in administranda universa dioecesi
officium suum efficaciter explere valeat » (Baupoux),

1. 38: Addatur in fine § 1: « Episcopi impediti vel absentis vices
gerit Auxiliatis, et in ordine dignitatum Capituli dignitas prima
competit Auxiliari » (CLEVEN, Ep. tit. Sasimensis).

N. 14. [Relationes inter Auxiliarem et Episcopum |

p. 11: Unitas regiminis servanda; proindeque dicatur: « ... mis-
sio et facultates Episcopi Auxiliaris ita circumscribi debent, ut
in exercitio potestatis unitas regiminis Episcopalis non infrin-
gatar » (Quidam Ep. Africae Orient.).

ibid.: Quando habentur et Coadiutor et Auxiliaris in eadem dioe-
cesi, quaenam erit relatio Auxiliarem inter et Coadiutorem?
(Lang, Ep. Rockfordiensis).

N. 15. [Facultates Auxiliaris sede vacante]

I 17-21: Auxiliaris sit de facto, suo tempore, Vicarius capi-
tularis (HErRRERA; MEOUCHI; DaMMERT BELLIDO, Ep. Caja-
matcensis; SCAPINELLI; et alii).

1. 17-21: Tollatur § 2; immutatum retineatur ius Capituli Ca-
thedralis libere constituendi Vicarium capitularem (ScrAU-
FELE).

1. 17-21: Auferatur § 2; in casu enim quo, « aliud graves ra-
tiones suadeant », exclusio Auxiliaris odiosa ipsi esset, quia
revelaret,ipso facto, rationes graves (aliquando ex parte ipsius
Auxiliaris) existere pro hac exclusione (BATANIAN).

ibid.. Episcopus Auxiliaris sede vacante sit Administrator Apo-
stolicus ipso iure (MeoucHI; MarcioTTa; Conf. Eplsc Argen-
tina; DaMMERT BELLIDO; et alii).

N. 16. [Quandonam commendanda sit
Episcopi remuntiatio]

1. 23-26: Omittendae forsan lineae 23-26, et ita dicendum:
« Episcopi residentiales... faciant Apostolicae Sedi vel, pro Orien-
talibus, competenti auctoritati offerant, quae per Coadiutoris
vel Auxiliaris designationem providere vel renuntiationem ac-
ceptare libera sit » (WELYKY]).

1. 27: Nihil dicatur de aetate quoad renuntiationem. Providea-
tur, ubi necessitas hoc suadeat, per Episcopum Coadiutorem.
Propositio est aliena a more Ecclesiae (FERRAZ, Ep. tit. Eleuther-
nensis).

1. 28: Optandum est ut in schemate ipso, aetas determinetut...;
quae esse potest septuagesimus quintus annus expletus (Episc.
Prov. Aquensis etc.).

ibid.: Determinandum etiam est quod honesta sustentatio Epi-
scopo renuntianti a sua dioecesi debetur {Conf. Episc. Aprutina;
Episc. Prov. Aquensis etc.).

ibid.; Praefiniendus est limes aetatis pro Episcopis residentia-
libus » (Cunna, Ep. tit. Barenus in Pisidia).

ibid.: Nullo modo determinetur aetas (SEITZ).

ibid.: Non urgeatur renuntiatio Episcoporum residentialium
(RicuauDp, Arch. Burdigalensis).

1. 28-29; Tollantur vetba: « aliamque gravem causam », quod
locum dabit anxietatibus. Tollatur etiam « enixe », quod velut
exigit renuntiationem (Russo).

1. 29: Loco « muneri minus apti evaserint » dicatur « invenian-
tur » (PRZYKLENK),

1. 30: Haec renuntiatio a munere non est tantum laudanda ut
« mirabilis et meritoria » sed est a iure inducenda et quasi im-
ponenda... Saltem in magnis dicecesibus bonum commune fide-
lium et sacerdotum id exigit » (MENAGER; RuUsso),

ibid.: « ... Conferentia Episcopalis regionalis vel nationalis onus
sibi assumat, vel ei imponatur a iure, definiendi probabilem
aetatem renuntiationis eamdemque consiliandi Episcopis in ca-
sibus singularibus » (HERRERA),

ibid.: Renuntiatio consulenda, non ratione aetatis, sed ratione
infirmitatis physicae vel psychicae (Conf. Episc. Aprutina in Ita-
lia).

1. 23-31: Considerentur singuli casus ab auctoritate competenti
{SEITZ).

1. 32: Nonne melius esset si fons ex quo haec sustentatio deri-
varetur explicite determinaretur? (Kroir).

1. 32: Incipiatur textus ut sequitur: « Exercitio muneris epi-
scopalis renuntiantibus titulus Episcopus Emeritus eiusdem
dicecesis decernatur, et congruens... » (BAUDOUX).

1. 35: Addatur et hoc ptivilegium: « ... ius sepulchri cum sol-
lemnitate funeris erit... » (WELYKY]).

Carut III

DE NATIONALI EPISCOPORUM COETU SEU CONFERENTIA

140 -

N. 17. [Procemium ]

p. 14: Duo sunt dicenda: 1) In schemate non datur ratio fun-
damentalis ex qua appareat necessitas Conferentiarum episco-
palium.

Socializatio hodierna talis est ut nexus multiplicentur inter
homines et etiam inter catholicos. Quaestiones gravissimae et
magni momenti excedunt fines dioecesium singularium et ideo
competentiam singulorum Episcoporum.

2) Attamen res non se habent eodem modo in singulis
dioecesibus, etiam in eadem natione. Adsunt dioeceses valde
christianae, adsunt diceceses ubi vigent neo-paganismus, mate-
rialismus, communismus. Itaque quod convenit uni dioecesi de-
decet in altera regione. Itaque, Conferentiaec Episcopales dili-

gentissime condicionibus locotum attendere debent et earum
auctoritas cum moderatione exetceri debet (Episc. Regionis Me-

ridionalis Galliae).

ibid.: Nonne opportunum videtur can. 281 mutari ut celebratio
Conciliorum plenariorum, quibus plurium provinciarum Episcopi
coadunentur, facilior reddatur?

Exoptamus ut in hoc schemate Conferentiae regionales pro-
ponantur, quae in diversis partibus nationis nationali confe-
rentiae opus praestent, quin tamen auctoritatem plenariorum
Conciliorum vel Conferentiae nationalis habeant (Episc. Prov.
Aquensis etc.).

ibid.: Hic proponuntur Concilia plenatia et provincialia cele-
branda. Sed cum in hoc Decreto Conferentiae Episcoporum Na-
tionales (melius forsan vocarentur: Conferentiae territoriales)
cum potestate legislativa iuridice constituendae proponuntur,
dicta Concilia minus necessaria censentur, quia his Conferentiis
quaestiones pastorales territorii satis communiter discuti atque
pro bono communi totius territorii resolvi necnon si res fert
legibus sanciri posse videntur (Tredecim Patres Africae Orient.).

ibid.: « Quoad Conferentias Nationales Episcoporum, cum in
schemate « De Episcopis ac de dioecesium regimine », tum in
schemate « De cura animarum » haec, quae sequuntur, animad-
vertere iuvat:

Huc usque habebamus, ex una parte, Curiam Romanam,
corpus centrale quod singulis Episcopis normas dabat in om-
nibus negotiis alicuius momenti. Recursus ad hanc Curiam erat
persaepe iniunctus et responsio ab ipsa data decretoria. Ex al-
tera parte, habebamus Conferentias Nationales Episcoporum si-
ne iurisdictione directa, in quibus Episcopi inter se confercbant
et, generaliter, libere se subiiciebant omnibus quae statueban-
tur tribus ex quattuor partibus suffragiorum. Unusquisque Epi-
scopus sibi reservabat tamen ius strictum non exsequendi rem
statutam, quando hanc aestimabat omnino contrariam bono spi-
ritnali propriae dioecesis, cuius peculiaria adiuncta ipsi erant
nota. '

Res Curiae Romanae commissae erant fortasse nimis multae,
et iniuncti recursus ad hanc Curiam plus aequo numerosi, in de-
trimentum auctoritatis administrativae Episcopi in propria dioe-
cesi. Hoc tamen non impedit quominus Curia Romana fruebatur

experientia universali, et officiales eius perdiu instituebantur ad
peculiarem laborem ipsis concreditum.

In duobus schematibus praecitatis, pertingitur quidem ad
imminutionem rerum Curiae Romanae concreditarum, sed etiam
ad augmentum rerum Conferentiae Nationali commissarum. Re-
ipsa, his Conferentiis necesse erit curias nationales, quarum
membra neque experientia universali Curize Romanae, neque
necessaria praeparatione potientur. Multis Conferentiis Natio-
nalibus deerunt officiales numerosi ac sufficienter instituti, quos
talis immutatio exiget.

Haec curia nationalis staret profecto sub moderamine Con-
ferentiae Nationalis, sed, secus ac in Curia Romana, hic nulla
exsistit auctoritas personalis. Tota auctoritas Conferentiac Na-
tionalis dependet a fortuita parte mafore suffragiorum in scru-
tinio.

Concessionem formalis iurisdictionis Conferentiis Nationa-
libus, in determinatis casibus, facile consequi possunt abusus.
In tali Conferentia enim, saepe membra non pauca indifferenter
se habent circa solutionem quaestionis propositae. Omnino na-
turaliter suffragium affirmativum dabunt, potius quam ut for-
maliter repugnent suffragio negativo. Reipsa, pars leviter maior
tunc imponet suam voluntatem numerosae parti adversae, mero
casu suffragiorum. Quid tunc superest de potestate administra-
tiva Episcopi in propria dicecest?

Si concessio huius iurisdictionis Conferentiae Nationali non
posset evitari, omnino coarctanda esset ad casus maxime ne-
cessarfos: scilicet, quando Sancta Sedes iniungit quod res aliqua
decernatur a Conferentia Nationali, et quando ipsa Conferentia
Nationalis explicito scrutinio, decernit consensum vim legis
habere, propter bonum commune totius territorii. Schema « De
Episcopis ac de Dioecesium regimine » prospicit hos casus, in
numero 24, p. 16, § 1, litt. @) et d); casus litt. &) et ¢) sunt nimis
incerti et generales, quam ut legitime possint imponere decisio-
nem aliquam Conferentiae. Fieri potest ut quidam ex eiusmodi
casibus decisionem nationalem habeant, quae esset graviter dam-
nosa pro determinata dioecesi, de qua tandem proprius Episco-
pus tenetur rationem reddere,

Nobis etiam omnino necessaria videtur iniunctio obligationis
Conferentiae Nationali recurrendi ad scrutinium secretum, quo-
tiescumque agatur de imponenda aliqua obligatione iuridica. Sic
effungerentur pressurae non optabiles,

Nimiae sunt commissiones sine utilitate immediata in certis
regionibus, praesertim in regionibus Missionum, in schemate
« de cura animarum » prospectae. Oporteret ergo accuratissime
secernere commissiones omnibus iniunctas, a commissionibus qua-
rum institutio solum suggeritur, si aliquando evaderent utiles.

In totum, hoc schema mihi videtur nimis longum et impli-
catum, et tandem, forsitan absorberet fines propositos in cumulo
ordinationum administrativarum » (Van Hokck, Ep. tit. Cissi-
tanus).

ibid.: « Clare et aperte statuendum est: 1) ut de omnibus pro-
blematibus generalibus, praesertim de normis in certis rerum
adiunctis sequendis, de prohibitionibus faciendis, de malis usi-
bus tollendis, Confetentia Episcopalis Nationalis aut, si res
ad regionem tantum spectat, Regionalis decernant: 2) ut his
decretis rite approbatis omnes Episcopi stare debeant. Agitur
de re maxime necessatia. Si, enim, fideles videbunt — et in po-
sterum id erit semper facilius ob multiplicatas communicationis
vias — eadem hic vetari et illis permitti, numquam voci Eccle-
siac oboedientes erunt » (VALERII, Ep. Marsorum).

ibid.: « Officia Episcoporum Conferentiae Nationalis declaranda
magis videntur, praesertim:

I - Super reipublicae regendae artem: ut normas tum clero
tum catholicis Institutionibus omnibus impertiant, quibus tum
clerus tum Institutiones catholicae efficaciter valeant ad bonum
spirituale et morale nationis fovendum adlaborare.

II - Super scholas. Materialistae et athei videntur unionem
iniisse ad disciplinas philosophicas necnon historicas in publicis
lyceis tradendas; huic unioni deest inter catholicos oppositio,
unde fit ut saepe iuvenum animi a recta sentiendi via abducan-
tur, Ibidem pluribus in locis desunt idonei sacerdotes qui athe-
nei alumnorum curam gerant.

IIT - Super spectacula tum cinematographica tum televi-
siva: ut fortiter, instanter, practice, omnino bellum in immo-
talia spectacula in cuiusvis consuetudine vitae invaluerint, mo-
dum spectacula spectaculis opponendi inveniatur et quampri-
mum ad effectum perducatur. Quod nisi fiat inutile prorsus bel-
lum in spectacula inhonesta geremus.

IV - Super ephemerides. Ut adversarii propriam nationalem
ephemeridem, ita catholicis una ephemeride catholica, quae to-

tam nationem spectet, opus est: sit autem ita composita ut lec-
tione sit grata, in certamine pro bono suadendo constans et
fortis, in malo denuntiando alacer et tempestiva, in iudicio su-
per eventa ferendo manifesta et secura: sit incitamentum ad
subscriptiones contta publicam immoralitatem, tum quoad li-
bros et ephemerides, tum contra spectacula, tum quoad cor-
ruptelam socialium morum.

V - Necessaria quoque videtur ephemeris altera (tipo roto-
calco), ab Officio Nationali condendo in lucem editura, qua
publica opinio de catholicis institutis, experimentis, operibus
socialibus, speciatim quoad iuventutem, opifices, catholicam cul-
turam, necnon Missiones informetur. Haec erit optimum auxi-
lium in apostolatu clericis, Una autem ephemeris haec omnia
complectatur, quae nunc in tot ephemeridibus inveniuntur: sit-
que prompta ad consilia, et liberae pateat disceptationi » (Ma-
LEDDU, Praef, Ap. Hinganfuensis).

ibid.: « Huic capitulo nihil abrogandum vel adiungendum vide-
tur. Tribuit enim iuridicam formam praefnitasque potestates
Conferentiae Episcopali Nationali.

Attamen, sermo habeatur etiam de Episcoporum Conferen-
tiis Regionalibus, id saltem dicendo quod potestas et compe-
tentia Conferentiae Episcopalis Regionalis singillatim et pro
rerum adiunctis 2 Conferentia Episcopali Nationali praefiniri
poterit » {Conf. Episc. Paedemontana).

ibid.; « Cum huiusmodi Conferentiae Episcopales, quamvis vete
utiles, ad organa mere consultiva reducantur, sine ulla supra
Episcopos iurisdictione, non absente etiam periculo, coetus par-
lamentares fiendi, cum partibus inter se contrariis, earum insti-
tutionem compleri quodammodo convenit per restaurationem
Primatiatus nationalis.

Ppiscopus Primas, auctoritatem veram et proprie dictam,
per facultates a Summo Pontifice specialiter delegatas, tamquam
sui immediatus « Delegatus Apostolicus » adderet supra ipsam
suam ipsius iurisdictionem, quae ei competit supra suam pro-
priam dicecesim. Hisce facultatibus praeditus, Primas, seu De-
legatus Apostolicus, quaestiones inter Episcopos surgentes, or-
dinario modo dirimere; actionem collectivam Episcopatus na-
tionalis dirigere et urgere; negotia maiora Episcoporum sol-
vere; Concilium nationale, Summo Pontifice approbante, con-

vocare et praesidere, et tandem, tempore persecutionis, cum
generatim Episcoporum accessus, etiam sctipto, ad Romanam
Sedem prohibetur, maxima convenientia ne oriatur schisma,
Ecclesias locales dirigere et inter sese unitas et Sanctae Sedi
fideles servare poterit. '

Huiusmodi institutio, quin positionem Nuntii Apostolici in-
firmet, potius corroborat, eiusdemque missionis exercitium, ul-
tra modum, facile reddens, illi offerens fulcrum intelligens et
securum, in medio ordinis politici et socialis perturbationum,
quae in America Latina et in regionibus nuper e colonialismo
egredientibus, frequentes, et non semper pacifice, sibi succedunt.

Primas qualificatos assessores a seipso electos, a Summo
Pontifice autem probatos, haberet; semperque rationem ipsi
Sanctae Sedi vel per Nuntium vel immediate redderet, prout
res ferat. '

Ceteris Episcopis et sacerdotibus necnon fidelibus ius sem-
per adest ad Summum Pontificem recurrendi, non tantum in
contentiosis, sed in omnibus. Sic salvatur et unitas cum Capite
visibili Ecclesiae, coordinatio actionis inter Episcopos et discreta
autonomia, una cum efficaciori apostolica actione » (FERRAZ).

ibid.: « In prooemio, quod brevius esse potest, dicatur Confe-
rentias Episcopales fundamentum habere in collegialitate Epi-
scopatus et in plenitudine unius sacerdotii, easdemque ordinari
ad actionem pastoralem melius et efficacius exercendam » (Serrz).

ibid.: « Caput III optime agnoscit Conferentias Episcopales, sed
optandum valde est ut recursus ad Sanctam Sedem non sit ne-
cessarius, in quibusdam casibus, v. g.:

1) quando agitur de organizatione practica et competen-
tia operum apostolicorum et actionis catholicae;

2) quando agitur de approbatione textuum liturgicorum
in vulgari lingua per aliquam episcopalem Commissionem, cuius
membra sint simpliciter a Sancta Sede probata;

3) quando agitur de tempore scolaritatis et de program-
matis vitae et studiorum in seminariis, saltem in rebus particu-
laribus et intra limites a Sancta Sede determinatos.

Nam apparet evidenter contra leges psychologiae et paeda-
gogiae uniformiter statuere pro ommnibus regionibus, in quibus
cultura, temperamentum, traditiones tam diverso modo sese prae-
bent » (RicHAUD).

ibid.: Expungatur verbum « nationale »; eligatur terminus la-
tius patens, v. g. « tertitoriale ». In titulo simpliciter dicatur:
« De Conferentiis Episcopalibus » (Quidam Episcopi Africae
Orient.).

ibid.: « Periculosum videtur canonizare in Concilio terminum
« Nationis », ob eius diversam interpretationem: politicam
(Status) et ethnicam (diversi populi in eodem Statu politico),
et etiam mutabilem realitatem (Foederationes Statuum, Uniones,
novi Status in Africa, Europa unita, etc.). Haec res plurimas
difficultates creare potest. Forsan melius utendum dictionibus
« territorii » vel « regionis » vel similia, quae postea respectivo
adiectivo possunt melius determinari in casibus dubiis (e. g.
tertitoria nationalia, ethnica, ritualia, etc.). Res maturius adhuc
reconsideretur » (WELYKY)), )

1. 4: Post dictionem « Nationis » (vel similis) addatur « vel
ritus », ut aliquomodo provideatur etiam Orientalibus modo
peculiari.

1. 8; Adderem et aliam rationem post dictionem « communi-
catione », in hunc sensum: « ... communicatione, character col-
legii episcopalis in ordinario Ecclesiae regimine melius manife-
statur, mens Ecclesiae clarior fit necnon apud omnes constat... »
(WELYKY]).

1. 15: Verba «apud civilia Gubernia vel acatholicos viros »
omittantur (SCHAUFELE).

I - DE CONFERENTIAE CONSTITUTIONE

N. 18. [Conferentiae constitutio et statutal

1. 19-21: Textui substituatur sequens: « Praeter Concilia ple-
naria necnon provincialia, quac opportuno tempore legitime
celebrari possunt, stabiliter in unaquaque Ditione constituatur
et ab Apostolica Sede recognoscatur Nationalis Episcoporum
Conferentia ». o : .

N.B.: In Codice reformando supprimatur praescriptum
can. 281: « petita tamen venia a Romano Pontifice, qui suum
Legatum designat ad Concilium convocandum eique praesiden-
dum » (BAUDOUX).

1. 23; Addantur post verbum: « Nationalis » verba « vel ritua-
lis » Episcoporum Conferentia (WEeLYKY]).

1. 24: Addatur: « In Rebuspublicis, in quibus plures nationes
inveniuntur, praeter Conferentiam omnium Episcoporum pos-
sunt constitui etiam Conferentiae Episcoporum iuxta nationes
ad pertractanda negotia speciali uniuscuiusque nationis ».

Praeterea addatur: « Praeses Conferentiarum est qui habet
praecedentiam iuxta can. 106 CIC » (NECSEY).

1. 27: Addatur: « Inquantum haec praesctiptio iam impleta
est » (PHILBIN, Ep. Dunensis et Connorensis).

ibid.; Statuta pro Conferentiis iam constitutis quae a Sancta Sede
probata sunt, intacta maneant (BrownNe; O’CaLracHAN, Ep.
Clogherien.; Fereus, Ep. Achadensis; PuiLein; Hanry, Ep.
Elphinensis).

l. 25: « Optandum est ut saltem delineamenta generalia huius-
modi statutorum inveniantur in appendice, quibus appareat
mens huiusmodi Conferentiae eiusque adiumentum,

In hoc capite, coetus Episcoporum potius apparet sicut est
in maioribus nationibus in quibus multi sunt Episcopi; difficilius
libertas et facilitas Conferentiae invenietur in nationibus in qui-
bus perpauci sunt Ordinarii. Optandum est ut ad earum auxi-
lium sint statuta quasi iam determinata quibus sese adiuvare
possint (Jacq, Ep. tit. Cerasenus),

1. 28: In hoc articulo addi petest, sicuti in art. 27 § 2 innuitur,
clausula commendatitia quoad Conferentias Regionales quae sunt
sat utiles, immo plusquam Provinciales aliquando judicantur
(HERRERA).

ibid.: Addendum videtur: « Decet Cardinales et Primates esse
membra “ ex officio ” Consilii Conferentiae, absque tamen iure
ad munus Praesidis » (BAupoux).

p. 15, 1. 4: Paragraphus addatur de opera quae pro toto aliquo
Continente praestatur a determinatis Institutis, v. g. C.E.L.A.M.
(Concilium Episcopale Latino-Americanum) et Secretariatus gene-
ralis Episcopatus Africani (DaMmMERT BELLIDO),

IT - D CONFERENTIAE MODERAMINE

N. 19. [De iis quibus Conferentiae interesse competit |

p. 15, 1. 5: dicitur: « Omnes Ordinarii locorum ». Etsi schema
sit « De Episcopis », tamen intelliguntur forsan non tantum
Ordinarii Episcopi, sed etiam illi qui charactere episcopali carent,
ut sunt in non paucis regionibus: Praefecti Apostolici, Vicarii
capitulares sede vacante etc. Si illi hic audiuntur, optandum
est ut in appendice agatur etiam de eorum facultatibus a iure

(JacQ).

1. 7: Post « Coadiutores » addendum videtur « Auxiliares »
(BAupoux; NECSEY).

l. 5-8: Loco pericopae: « Omnes Ordinarii locorum..., Vicariis
generalibus exceptis... pertinent », sit: « Omnes Ordinarii lo-
corum cuiuscumgque ritus necnon et Episcopi Coadiutores de iure
et cum suffragio deliberativo ad Nationalem Episcoporum Con-
ferentiam pertinent, Vicarii vero generales, suo Episcopo rite
impedito, cum suffragio consultivo tantum » (SaATowaki, Ep.
Kagoshimaensis).

1. 7-9: Episcopi titulares excluduntut, sed quare? fidem Con-
ferentiae episcopali interesse debent sicut Episcopi residentia-
les ratione characteris episcopalis et unitatis Collegii episcopalis.
Practerea, in nonnullis regionibus adsunt et Episcopi residentia-
les et Vicarii Apostolici (Episcopi titulares) (SErtz).

1. 9: « Si invitentur, fruantur voto deliberativo, quia iure divino
Episcopi aequales sunt et, propter universalem iurisdictionem,
quae ex charactere episcopali eis derivat, collegialiter participes
sunt, cum et sub Romano Pontifice, sollicitudinum universalis
Ecclesiae.

Quinimmo peropportunum esset in Conferentiis Regionali-
bus, quae ob vastitatem territorii et discrimina religiosa, socia-
lia etc. constitui possunt, Episcopos mere titulares cooptari »
(PIRELLI). : :

ibid.: Substituatur: « Omnes Ordinarii locorum cuiuscumque
ritus, Vicariis generalibus exceptis, necnon et Episcopi Coadiuto-
res de iure ad Nationalem Episcoporum Conferentiam pertinent
et cum suffragio deliberativo: ita tamen ut unicum tantum suf-
fragium pro quacumque dioecesi dari possit, scilicet ab ipso

Ordinario loci si adsit aut eo absente ab eius Episcopo Coadiu-
tore » (Lyons, Ep. Saliensis).

ibid.: « Quaeritur quaenam sit Vicariorum Apostolicorum posi-
tio, Episcopis mere titularibus, sine iurisdictione, aequiparantur,
an Episcopis residentialibus? » (BeNeDETTI, Ep. tit. Tidditanus).

ibid.: « Etsi de iure Episcopi mere titulares, in natione degen-
tes, non pertineant ad Nationalem Conferentiam, possunt ex
peculiaribus statutis in Conferentiam cooptari sed sine suffragio
deliberativo » (Lyons).

1. 9-12: Tota haec paragraphus supprimenda videtur (Baunoux;
HERRERA).

I 13: « Cum merito affirmetur omnibus et singulis Praesulibus,
de quibus in n. 19, 1, ius esse ut Conferentiae Nationali per-
sonaliter, et quidem cum voto deliberativo, intersint; et simul
praecvideatur ob nimium eorum numerum impossibile fore ut
iidem omnes et singuli revera Conferentiae participent: de modo
quo vere mens et vota omnium Praesulum in earumdem Confe-
rent. Episcop. Nationalium decretis conficiendis innotescant,
quae sequuntur vota proponumtur:

1) Consilium directivum et permanens, cui omnia incepta
de re catholica in universo tetritorio nationali tribuuntur et
commendantur, sex menses antequam decernat ea quae singu-
los Episcopos etiam iuridice obligent, scripto exponat singula
deliberanda, congruis argumentationibus suffulta, ac uniuscuius-
que Episcopi observationes, vota et suffragium sollicitet intra
mensem a recepta communicatione remittenda. Omnibus a Con-
silio examinatis responsionibus, sententia quae prorsus a maio-
ritate duarum saltem ex tribus partibus suffragium obtinuerit
pro universo territorio adoptetur.

2) Quod si talis suffragiorum maioritas in primo scrutinio
obtenta non fuerit. Concilium brevem relationem argumenta-
tionum redigat; et denuo ab unoquoque Praesule suffragium
sctiptum exposcat, usquedum maioritas duarum ex tribus par-
tibus legitime obtineatur.

3) Numquam Nationalis Episcoporum Conferentiae decisio-
nes, quae etiam iuridice singulos Episcopos obligent, decernan-
tur suffragia eorum computando qui ex jure in Concilio perma-
nenti episcopali collegium alicuius regionis vel provinciae eccle-
siasticae repraesentant et oretenus tantum vota ceterorum suae

cuiusque regionis vel provinciae Praesulum conferre praesumat »
(Dapong, Arch. S. Severinae).

I. 5-20: In Oriente, ob Rituum diversitatem, in Conferentia
Episcopali cooptandi essent Ordinarii singulorum Rituum. Con-
ferentia autem Concilium permanens eligere deberet, cuius sit
normas et instructiones cum singulis communicare (SIDAROUSS).

ibid.: Non determinatur quis sit Conferentiae Pracses et quo-
modo sit eligendus. Quaestio magni momenti est pro iunioribus
Ecclesiis, ubi Conferentia cooptare potest Episcopos plurium
Statuum. Expedire videtur ut ibidem praesidentia auctoritati
extra-nationali tribuatur, ut puta: vel Patriarchae, vel Delegato
Apostolico (SE1TZ).

ibid.: Agunt de Conferentiaze moderamine, sed nihil dicunt de
Praeside Conferentiac. Hoc saltem hic statuatur, quod Praeses
Conferentiam convocat eique praesidet. Quare ad textum n. 19,
§ 1 addatur: « Ad normam juris a Nationali Episcoporum Con-
ferentia conditi designandus est Praeses ad Conferentiam con-
vocandam eamque praesidendam » (SCHAUFELE)

ibid.; Sic articuli textus reformetur: « Episcopi omnes, necnon
et Coadiutores et Auxiliares, Vicariis generalibus et capitula-
ribus exceptis, si dignitate episcopali non fulgeant, cutuscumque
ritus sint, de iure et cum suffragio deliberativo ad Nationalem
Episcoporum Conferentiam pertinent » (HERRERA).

ibid.: Ita dicatur: « Ex peculiaribus statutis Episcopi Auxi-
liares, in Natione degentes, possunt... ». lisdem enim magis
competere videtur, quam ceteris Episcopis titularibus, ut par-
tem habeant in Conferentia Episcopali (DAMMERT BELLIDO).

N. 20. { Consilium et Commissiones constituendae |

1. 23: « 1) Competentia iuridica Consilii permanentis, de quo in
n. 20, 1; et Commissionum, de quibus in n. 20, 2 sit tantum
praevia propositio, discussio et descriptio (non autem decreta-
tio) earum animadversionum circa quas per universale Episco-
porum totius nationis suffragium scripto datum deliberare opot-
tuerit. _ :

2) Repraesentatio in Consilio permanenti cuiusque coetus
Episcoporum alicuius regionis vel provinciae ecclesiasticae non
solum per Primatem vel Metropolitam fiat qui Conferentiae Re-

gionali praeest, sed etiam per alterum Episcopum eiusdem Regio-
nis vel Provinciae suffragiis ceterorum Confratrum electum »
(DADONE).

ibid.: « Consilium tale permanens ex natura rei non postulatur
(v. g. in Conferentiis Episcoporum Germaniae non habetur).
Insuper hic determinari deberet, utrum Episcopi in hoc
Consilio cooptati semper iidem sint necne. Praeterea notandum
est, quod existunt Conferentiae ex paucis tantum Episcopis con-
stantes; quare singulo Episcopo committi debet peculiare nego-
tium in Conventu plenario tractandum. Inde textus fere ita
mutetur: :

« E gremio uniuscuiusque Conferentiae, in quantum opus
est, constituatur:

§ 1. Consilium permanens, ex aliquibus Praesulibus per
suffragiorum maioritatem relativam pro certo annorum numero
eligendis, quod ...

§ 2. Commissiones ... titularis. Si autem Conferentia
Nationalis paucis tantum constat Episcopis, possunt etiam uni
ex membris Conferentiae peculiatia negotia committi, ut de iis
in Conventu plenario tractet » (SCHAUFELE).

N. 21, [Secretariatus generalis]

1. 30-31: « Secretariatus generalis ex ipsa re non postulatur (v. g.
Conferentia Episcoporum Germaniae non habet Secretariatum).
Proinde post verbum “ insuper ” addatur: “in quantum opus
est 7 » (SCHAUFELE).

ibid.: addatur; « Secretarius generalis constituitur ab ipsa Con-
ferentia Episcoporum » (NECSEY).

TIT - DE CONFERENTIAE DECISIONIBUS

N. 22. [Principium generale]

p. 16: n. 22 et 23 nimis coarctant ius Episcopi; textus hoc fere
modo mutetur:

n. 22: «Firmo ... coadunatis, vim consultivam habent,
quas tamen unusquisque Episcopus, nisi obstent peculiares ra-
tiones, accipiat et ad effectum deducat ad unitatem fovendam
et bonum commune in universa Natione promovendum » (ScHAU-
FELE).

1. 1: Loco: « Firmo praescripto n. 24 » dicatur: « Firmis prae-
scriptis nn. 23 et 24 », cum etiam n. 23 provideat pro casibus
in quibus decisiones Conferentiae Episcoporum ad effectum non
deducantur (ConwaY).

1. 2: Sufficit dicatur, loco « Nationali », in « Conferentia Epi-
scopali », quia etiam aliae dari possunt Conferentiae (WELYKY]).

1. 4: Omittantur verba: « et ad effectum deducantur » (AHERN,
Ep. Cloynen.; FErcus; O’CALLAGHAN; PHILBIN; HANLY; BrOW-
NE; Murphy, Ep, Limericien.; Morris, Arch. Cassiliensis).

1. 5: « In fine nota 7 deleatur: Ipsa nota in p. 18 sub n. 7 addu-
citur ita, ut deductio ad actum singularum decisionum ad Epi-
scopum relinquatur. Puto melius esset, ut decisiones a Confe-
rentiis latae et acceptatae suam iuridicam vim habeant » (NEc-
SEY).

N. 23. [ De Episcopo contra decisiones agente

1. 9: In fine huius numeri 23 addatur: « necnon Apostolicam
Sedem »; agitur de re gravissimi momenti (SCAPINELLI).

N. 24. [ Quandonam decisiones etiam iuridice
obligent singulos Episcopos ]

« Perutile esset, censeo, si in lucem clatius poneretur, singulos
Episcopos etiam iuridice obligatos esse ad normas in hoc numero
sancitas servandas, quia eas ipse Summus Pontifex, immediatus
Pastor pastorum et fidelium, statuere dignatus est» (SCAPINELLI).

ibid.: Si Conferentia rationes agendi sufficientes non invenit,
quid faciendum? (BATANIAN).

ibid.: Episcopus ob peculiares rationes contra decisiones Confe-
rentiae in sua dioecesi agere intendens, Conferentiam per ipsius
Praesidem hac de re certiorem faciat (SCHAUFELE).

ibid.: Sermo praeferendus: « Episcopus agere non debet contra
decisiones Conferentiae in casu particulari in sua dioecesi nisi
ob graves rationes ». Reliqua omittenda (LANE).

1. 8-10: Haec provisio mihi non placet, nam videtur esse inde-
bita incursio in gubernium dioecesis Episcopo residentiali con-

creditum, interponit auctoritatem inter Sanctam Sedem et Epi-
scopum et moras aliaque inconvenientia inducere potest (SHE-
HAN).

1. 12: Addantur haec verba: « Conferentiae Nationali Episco-
porum competit potestas dandi interpretationes authenticas de-
cretorum Conciliorum plenariorum in regione » (FERGUS, Ep.
Achadensis; Hanry; PaiLein; MurrHy; CoNwaY; MORRIS;
O’CALLAGHAN).

1. 13: Sufficitne maioritas duarum ex tribus partibus? (SerTz).

L. 14: « Ad verba “ necnon ab Apostolica Sede recognitae ”. One-
rosior videtur recursus ad Sanctam Sedem pro omnibus ac par-
ticularibus regionis rebus. Haud simile “ Concilio Nationali ”
(quod statuta stabilia fert hac approbatione indiget Summi Pon-
tificis), “ Conferentia ” saepe saepius de hic et nunc agendis sen-
tentiam practicam determinat, Si igitur approbatio Sanctae Sedis
requiratur, eadem necessaria statuatur solummodo si sententia
Conferentiae haud fuit moraliter unanimis vel sit contra ius com-
mune. Aliter adhuc cumulatior fiet congeties rerum in Capite
“ centralizatio ” quam Sacrosanctum Concilium potius cupit alle-
viare, spatsis per divetsa membra oneribus » (Cooray).

1. 15: « Schema bene exatatum mediam inter maximalistas et mi-
nimalistas tenet viam, Optimum FEpiscopis fecit donum summa
saltem iuridica lineamenta definiendo. Sine enim decisione iuri-
dica quaestio proposita inanis esset,

In linea 26-28, supprimantur vocabula: « simulque » usque
ad « communiendam ». Ratio: Sensus iste iam in lineis 13-15
subintelligitur. P, 18, supprimatur nota 7, quia non est neces-
saria (GAWLINA, Arch. tit. Madytensis).

1. 22: « In n. 23 statuitur Episcopum in casu aliquo particulari
ob graves rationes contra decisiones Conferentiae in sua dioecesi
agere posse. At vero, in n. 24 casus taxative enumerantur in
quibus decisiones Conferentiae singulos Episcopos iuridice obli-
gant, dum e contra in n. 22 affirmari videtur eosdem obligatione
adstringi quaslibet Conferentiac decisiones semper et sine ulla
exceptione ad effectum deducendi » (Morr1s).

ibid.: Accuratius determinetur quaenam sint declarationes maio-
ris momenti, dicendo: « b) quando agatur de declarationibus,
quae per quattuor saltem ex quinque partibus suffragiorum iudi-

cantur maiotis esse momenti et inde publice faciendae nomine
Nationalis Episcoporum Conferentiae » (SCHAUFELE),

ibid.: « Quando agatur de declarationibus maioris momenti... ».
Proponitur sequens mutatio; « quando agatur de declarationibus
nomine Nationalis Episcoporum Conferentiae publice faciendis,
quas duae saltem ex tribus partibus Praesulum iudicant esse
maijoris momenti »,

Ratio: ut evitentur conflictus circa id quod in casu concreto
habendum sit ut declaratio maioris momenti (Ep.i Indonesiae).

1. 21-24: « Deleantur ea quae sub (b) et (¢) habentur, quippe quae
sufficienter generali modo sub (d) praevidentur, De iuribus ac de
obligationibus Episcoporum ¢ minoritatis ” aliquid clarfus sta-
tuatur » (Episcopi Afticae Meridionalis).

1. 25: « Minime placent omnes provisiones n. 24, speciatim eae
quae sub littera « d » declarantur, in quantum iuridice ligare
Episcopos dissentientes intendatur. Et quidem, etsi unitas in
Episcopatu alicuius nationis magnopere optanda sit, speciatim
in relationibus cum Gubernio civili, confundi tamen non debet
haec unitas cum uniformitate. Et si Episcopus dissentiens, seu
Episcopi dissentientes, ex eo quod non sit unus eorum qui duas
ex tribus partibus efformant, iuridice cogeretur opinionem maio-
ritatis sequi, videretur contradicere naturae monarchicae epi-
scopatus residentialis, quae natura monarchica esse furis divini
apparet.

Praeterca, praefata provisio est nimis ambigua; nam et ipsa
maioritas ex sese declarare potest quaenam res ut graves consi-
derari debeant, quin aliis Episcopis dissentientibus uti graves
appareant. Et sic practice regimen alicuius dioecesis particularis,
in his rebus saltem, transiret ex regimine monarchico in regimen
aristocraticum: quod doctrinae catholicae repugnare videtur. Sin-
guli Episcopi solum Sanctae Sedi directe subditi sunt: non cor-
poti aut maioritati aliorum Episcoporum. Provisiones n. 24, uti
in textu iacent, videntur nimis periculosae et abusibus aut aptae
aut faventes » (KroL).

1. 26: Ne semper qualificata minoritas victas manus date debeat,
textus sic mutandus est: « Quando ... simulque quattuor saltem
ex quinque partibus Praesulum ... comimuniendam » (ScHAu-
FELE).

IV — DE RELATIONIEUS INTER CONFERENTIAS EPISCOPALES

DIVERSARUM NATIONUM

N. 25 [Relationes inter Conferentias Episcopales
diversarum Nationum |

p. 17, L. 3: addatur: « ... Nationum vel ritoum ad maius ... »
(WELYKYT).

ibid.: Relativa quaedam centralizatio est revera valde deside-
randa. Dicere solummodo « foveantur », parum esse videtur.
In nota 10 plures opportunae declarationes ponuntur (Serrz).

’ Carur IV

DE DIOECESIUM AC PROVINCIARUM CONGRUENTI

CIRCUMSCRIPTIONE

N. 26. [ Prooemium |

p. 20, 1. 1-26; Textus brevietur et stylo conciliari aptetur. Est
potius quaedam iustificatio, immo excusatio (WELYKYJ).

. 1-12: « Normae optimae sunt et necessarium est quod hic
statuitur. Continuatio condicionis, quae in eadem natione to-
lerat dioeceses minimas quoad territorium et fidelium numerum,
sine possibilitate parandi ea quae ad vitam actuosam et guber-
nium dioecesis necessaria sunt, et dioeceses enormes in quibus
efficax regimen impossibile est, maximi videtur esse damni ad

~ vitam christianam fovendam et regnum Dei aedificandum.

207 —

Sed haec consilia pia et irrita desideria manebunt si praeiu-
dicia sic dictae traditionis et ambitiones praevalebunt; si non
vitam quaeremus et appetemus, sed historiam, quae vita non est
sed vitae haud fida magistra. In hoc rerum discrimine, dum
omnia mutantur et semper novae et graves quaestiones oriun-
tur, sistere non potest Ecclesia, timens rumores manantes per
compita, et fallaces fucos » (SANTIN, Arch. Ep. Tergestinus).

1. 5-7: Veritas rei hanc mutationem textus postulare videtur:
« ... Episcopi impares sint personaliter, uti opus est, singulos
sacerdotes bene cognoscete patroeciasque interdum visitare; at
pariter... » (SCHAUFELE).

208 — 1. 7-9: « Protsus necessaria videtur dioecesium nimis parvarum

unio. Perdifficile enim est istarum dioecesium regimen propter
carentiam personarum, conlaborationis, mediorum apostola-
tus, etc, Multa problemata in patvis dicecesibus sunt paene
insolubilia » (Caminapa, Ep. Ferentinus).

1. 23: Praeter rationes geographicas, demographicas et sociales
hic consideratas, oportet ut etiam rationes psychologicae et hi-
storicae considerentur (MEOUCHI).

N. 27. [Principium generale)

1. 29: « Magnopere exoptatur ut in novarum dioecesium erectione
non amplius obligatio statuatur canonicorum Capituli Cathedra-
lis erigendi, et ut in Codice reformato institutio Coetus Consul-
torum dioecesanorum ex communi iure efficiatur, neque consi-
deretur ut creatio ad tempus, i. e. dum Capitulum Canonicorum
Cathedrale instauretur (cc. 391, § 1 et 423). Optandum etiam
videtur ut Episcopi Praesides, quibus id placeat, possint cum
omni prudentia Capitulum suum Canonicorum abolere, aut de-
sinere vacantias occurrentes complere, jta ut haec institutio pau-
latim decidat cum in plurimis dioecesibus absit, neque iam exi-
gentiis hodiernis neque mentibus hominum praesentium cor-
respondeat » (Baupoux),

ibid.: « Haec paragraphus maximi interest, quia statuit ut dioe-
ceses quae nimis magnae sint in plures minores dividantur.
Reapse hodie multae dioeceses nimis magnae sunt, plerumque
ratione incolarum numeti, ut, v. g., dioeceses, quae easdem
fere circumscriptiones ac maximae urbes habent.

Quamquam quidem magna dioecesis — praesertim si urbs
sit etiam caput nationis — saepe difficiliter nec sine incommodis
in plures minores dividitur, multo tamen graviora incommoda

_ dioecesis pateretur si pastorali curae unius Episcopi committe-

retur multitudo nimis magna clericorum, religiosorum et lai-
corum. Bonum animarum nimirum postulat ut, incommodis qui-
buscumque posthabitis, strenue certaretur eas circumscriptio-
nes definire quae curae pastorali magis aptae essent.

Perperam haec nova distributio censeretur, a priori, ut ni-
mis difficilis; etiam in maximis urbibus quaedam naturales cit-
cumscriptiones inveniuntur, Ut exemplum proferam, duo dioe-
ceses inveniuntur intra circumscriptiones civiles urbis Londonen-

sis, tres intra circumscriptiones eiusdem urbis “ ad epistulas ”
(London Postal District). Experiendo invenietur, credo, aliquid
simile in aliis urbibus fieri posse, e quo Ecclesia haud minima
commoda compararet.

Opus hic est animo forti et voluntate nova exquirendi me-
dia novis condicionibus accommodata,

Plures minores dioeceses e tanta divisione oriundae in Con-
ferentiam facile coadunari possent, quae coniunctio efficeret ut
opera sua rite coordinarentur » {DooLEY, Arch. tit. Macrensis).

1. 27-32: « Estne aliquid ex iure stabiliendum de divisione bono-
rum ecclesiasticorum his in casibus? » (Krovr).

1. 32: « Innota 1, Seminarium proprium ut criterium necessarium
ad dioecesis existentiam consideratur; quaetimus nonne hoc con-
tradictorium sit cum schemate “ De Clericis ” quo Seminaria in-
tetdioecesana proponantur » (Ep. Prov. Aquensis etc.).

L. 31: « Cautius loquerer de suppressionibus; non est in praxi Ec-
clesiae suppressio sedium Episcopalium, prout testantur fere om-
nes Sedes titulares in Oriente, quae hodie conceduntur. Imo,
Sedes hae ad invicem unitae, possunt optime concedi in titulum
Auxiliarjum et Coadiutorum harum dioecesium. Hoc fuit in praxi
in quibusdam Regionibus Orientalium » (WeLYKY]).

p. 21, 1. 1: Post verba: « Provinciarum Ecclesiasticarum circum-
scriptiones, ubi utilitas id suadeat, opportune recognoscantur »
apponatur nota 2, quae in pag. 23 his verbis exprimatur: « Finito
primo bello, quod in universo mundo flagravit, facies Europae
centralis, omnino mutata est. Novae ortae sunt respublicae, resp.
existentes sunt auctae (Cecoslovacchia, Tugoslavia, Romania) in
quibus magnae regiones nec in dioeceses nec in provincias sunt
coadunatae, quod valde desideratur » (NECSEY).

ibid.: Textus ita aptius reddatur: « Ubi utilitas id suadeat, Pro-
vinciarum Ecclesiasticarum circumscriptiones opportune recogno-
scantur, Provinciae vero in regiones ecclesiasticas componantur »
(Ep. Africae Centro-Orient.).

1. 5: « Optima regula, per se. At, melius esset, si possit aliquan-
tulum temperari, ne sonet tamquam nimis absoluta, nullam ex-
ceptionem admittens » {SCAPINELLI).

1. 8: Addere oportet: « Aut, si agitur de archidioecesi erecta in
Urbe capite provinciae civilis, cooptetur provinciae ecclesiasti-

cae viciniori et Atchiepiscopus cooptatus efficiatur Vice-Praeses
provinciae ecclesiasticae » (BAUDOUX).

ibid.: Adderem in fine: « ... iuris communis et exceptis excipien-
dis » ne videatur quod subiectio immediata Sedi Apostolicae est
omnino sublata; adsunt enim circumstantiae, in quibus talis sub-
iectio esset necessaria (WELYKYT).

N. 28. [Unio dicecesium |

1. 12: Addendum videtur: « Seu coetus consultorum dioecesano-
rum » (BaAuboux).

1. 14: Post verba: « Sedes Episcopalis », adderem haec verba:
« Salva quadam praerogativa honoris Sedi principaliter vel ad
invicem unitae ». Hoc modo forsan tranquillius haec unio per-
fici posset, saltem quod spectat populum, qui traditionibus saepe
tenaciter adhaeret (WELYKYY).

N. 29. [Fines dioecesium]

1. 16-18: Supprimantur verba: « Si... ita fiat ut ».

Ratio: in eo est, ut omnino evitentur inserta territorialia in cot-
pore diceceseos unitatem et simplicitatem efficientis; quaprop-
ter suppressa prima parte textus, sufficit reliquum » {GawLINA).

1. 20: Post ultima verba: « pertineant dioecesim », adderem se-
quentia vel similia: « nisi agatur de eparchiis ecclesiarum Orien-
talium », vel etiam hoc modo: « nisi agatur de dioecesibus ritibus
distinctis ». Et hoc ut salvum maneat quod proponitur in sche-
mate « de Ecclesiis Orientalibus » {cf. n. 5, et in genere ubi
agitur de tuitione rituum orientalium) (WeLYKYT).

N. 31. [ Dioeceses personales ratione ritus]

1. 25-28: « Optandum est ut dioecesis personalis non erigatur nisi
numerus eius fidelium aequivaleat plus minusve numero fidelium
alicuius dioecesis territortalis » (SCHAUFELE),

I. 27: « Condiciones dioeceseos personalis exactius determinen-
tur ne dioeceses sine sufficientibus rationibus creentur » (Ep.i
Africae Centro-Orientalis).

1. 28: Addatut: « sive propriae dioecesis, sive alterius dioecesis
finitimae » (BaUDOUX).

227 — 1.25-28: « Crediderim e contra Ecclesiae profuturum si-iutrisdictio

localis ubique paulatim restituetur, vel instaurabitur. In non
paucis locis nimiae oriuntur difficultates et admiratio inter fide-
les ob simultates inter duces eorum spirituales ratione rituum
dissidentium. Instauretur iurisdictio exclusive localis, cum cau-
tionibus ut necessitati spirituali, immo legitimis desideriis fide-
lium singulorum rituum plene satisfiat (ut puta per Vicarios gene-
rales pro variis ritibus, moderante unico Episcopo, vel bene
multis aliis rationibus).

Omnibus ritibus permittatur apostolatus apud infideles (co-
gito praesertim de India) sub auctoritate unius Episcopi localis:
multum favebitur diffusioni fidei catholicae, quin oriantur dif-
ficultates deprecandae » (JANSSEN, Praep. Gen. Societatis Iesu).

ibid.: Schema admittit dioeceses personales ratione ritus; si id
tanquam minus malum haberi potest ob peculiares citcumstan-
tias temporaneas, diasporam, tamen recipi nequit tanquam norma
ordinaria, quia nocet manifestationi locali unitatis Ecclesiae.
Adnotandum quod iam amplius non considerantur Ordinarii Ca-
strenses (SEITZ).

ibid.: « Comparetur cum textu schematis Comm. de Ecclesiis
Orientalibus (n. 5, p. 6). Forsan non est opportunum ut hic de-
terminetur personalitas Eparchiarum Orientalium; relinquen-
dum Sedi Apostolicae ut determinet characterem harum Epar-
chiarum vel dicecesium » (WELYKY])).

ibid.: Ex experientia in Aegypto constat quod dioceceses perso-
nales causa sunt damnorum et difficultatum. In Oriente neces-
saria est unitas directionis in regimine et quoad externas rela-
tiones cum Gubernio civili. Optatur ut pro diversis Ritibus so-
lummodo Vicarii generales constituantur (SmbArRoUSS).

ibid.: « Experientia patet saltem in Indiis Orientalibus duplicem
iurisdictionem, territorialem scilicet et personalem, ubi viget, an-
sam date invidiae, rixis, et dispersioni inutili virfum. Cum Orien-
tales etiam ius habeant evangelizandi et simul gaudeant maiore
copia opum et hominum, territoria duplicis iurisdictionis sen-
sim sine sensu se extendent ubicumgque, cum consequentiis malis
supra enatratis. Ad hoc praecavendum melius esset creare ritum
nationalem e ritu Orientali et Latino adaptatum, qui inservire
poterit et Otientalibus et Latinis, cum iurisdictione una territo-
riali communi » (Simons, Ep. Indorensis).






